
Jineke alman a derdora 75 salî ji min pirsî: “Ez fêm 

nakim, çawa ji hêlekê ve jinên kurd ewqas pêşketî û 
şoreşger in lê li hêla din hîn jî pir paşdemayî ne.” 
Berî ez jê bipirsim, ka bê çima wisa difikire, wê ber‐
dewam kir: “Jin... Munewer Azîzoglu Bazan / R.2

Femînîzma rojavayî
Asîmîlasyon (pişaftin) têgeheke piralî û têrnaverok e. 

Lêbelê li gorî standardên zanistî du beşên wê yên 
sereke hene. Ji wan herdu beşan yek jê asîmîlasy‐
ona karbidestan e ku bi darê zorê li ser gel û 
mirovên bindest pêk tînin... Amed Tîgrîs / R.5

Sedem û encama otoasîmîlasyonê
Di serê nivîsê de divê em pêşî pênaseya gurçik, 

hemodiyalîz û delametê ya van herduyan bikin. 
Ha vê jî diyar bikim, ev nivîskara we di sala 
2017’an de ji zaningeha Yakin Doguyê destûrna‐
meya teknîkerîya diyalîzê... Şîndar Akinci / R.8

Tenduristiya gurçikan 

Bi parçekirina Kurdistanê re 
ziman û wêjeya kurdan jî hat 
parçekirin. Polîtîkayên heyî yên 
ku hikumetên li çar parçeyên 
Kurdistanê dimeşînin tim ji bo 
tunekirina zimanê kurdî  ne. 
Her çiqas ev polîtîka bên me‐
şandin jî kurd nahêlin ku zi‐
manê wan bê tunekirin û li 
hemberî van biryarên wan yên 
bişaftinê têdikoşin. Em li ser 
rewşa ziman û wêjeya kurdî ya 
li rojhilatê Kurdistanê bi ma‐

mosteyê kurdî yê zanîngeha 
Kurdistanê Bextyar Secadî re 
axivîn.  Secadî got: “Me 12 
salan li hemberî astengiyan xe‐
batên xwe meşandin û me di 
sala 2015’an de 40 xwendeka‐
ran wekî xwendekarên yeke‐
mîn ên Ziman û Wêjeya Kurdî li 
zanîngeha Kurdistanê wergirt. 
Niha 160 xwendekarên vê beşê 
hene. Divê xwendekar bixwî‐
nin”... Hevpeyvîn / Medya Bal - 
Îbrahîm Ş. Mêsrkanlû / R.4

Welat ew cih û warên ku mirov lê dibe 
û dijî. Ax ji bo jiyan, çandinî, xwarin û 
vexwarinê ye. Xweza jî nefes girtin û 
jiyan e. Mirov axê ax jî mirovan xwedî 
dike. Bi gotinek din “Ax mirov e, mirov jî 
ji axê ye.” Mirov bi reng û dirûfên xwe 
dişibe axa xwe. Mirov bi zimanê ax, 
xweza û ajalên welatê xwe dizane, her 
ajalek , newal û kendalek bi zimanê xwe 
navek lê dike. Ked û xwîdanê tê de diri‐
jîne, welat û ax... Feyzî Mîrhesen / R.8

Divê xwendekar bixwînin 

Geh li ser pişta hespê û geh bi lingan wekî du rêhe‐
valan em ê îro berê xwe bidin Şemrexa Mêrdînê. 
Hespê rewan ku binê lingên wî bi nalên hesin ve hatine 
parastin îro rêhevalê me ye... Omer Tur / R.12

Şam şekir e Şemrex xweştir e!

Dûrketina ji axa 
welat

Cenazeyên zarokên xwe dixwazin
Kurd ji bo lêgerîna mafê azadî û edaletê li Ewropa, Tirkiye, başûr û bakurê Kurdistanê nobedê digirin. Gelê Bakur û Rojhi-
latê Sûriyeyê ji bo wergirtina 5 cenazeyên zarokên xwe yên li Xelîfanê di kemîna PDK’ê de jiyana xwe ji dest dabûn, 14 roj 
in li ser sînorê Sêmalka kon vedane û têdikoşin. Her roj gel bi girseyî serdana malbatan dikin û piştgiriyê didin wan... R.3

Çîroka dînekî  
biaqil: Şewuşen R.11

BÊRÎVAN KAYI 

Ozsoy: AKP Sûrîye de dekewto tenganî
Hemverfekê Karê Teberî yê Partîya Demokratîke ya Şaran (HDP) Hişyar Ozsoyî der‐
heqê babete de qisey kerd û dîyar kerd ke Serokkomarê AKPyî Tayyîp Erdogan 
Soçî de waşto ke tayna wext bikero derg û vat: “Îdlib de hem hetê Rûsya hem zî 
hetê Sûrîyeyî ra hêrişê cîddî estî. Qasê ke ma fehm kenê Tirkîya tay sozan daya 
Rûsya û sozanê xo nêarda ca. Demê peyênan de Efrîn zî tede vera xeylê herêmanê 
ke Tirkîya ewja dagir kerda de têgêrayîşê leşkerî esto. Tersan vera şîyî ewja û waştî 
ke tayna wext bikerê derg. Vatî ke ê seba gazê xozayî û bazirganîye şîyî ewja. Er‐
dogan tena serê xo pêvînayîş pê ard û heyetê ci tewrê pêvînayîşî nêame kerdene. 
Ma nêzanê no pêvînayîşo tena serê xo de çi bazarî ameyo kerdene... R.9

Kurd û xirîstiyan di hemû san‐
ciyên zayinê û jiyanê de 
cêwî ne. Ji hemû êrîş û şerê 

ku rû dane para xwe girtine. Niha 
jî goristanên şehîdên wan têne 
bombekirin. Serokkomar Erdogan 
ji hestiyên şervanên wan ditirse. 
Her hestiyekî wan wekî şervanekî, 
şoreşgerekî û gerîlayekî li hem‐
berî xwe dibîne. Loma di bin axê 
de jî şerê wan dike. Kurd û xiristi‐
yan du gelên kevnar ên xwedî şa‐
ristaniyên ku pêşengtiya 
mirovahiyê kirine. Li seranserî dî‐
rokê ji aliyê hêzên hegemonîk û 
emperyalîst ve bûne qurbanî û bi 
jenosîdan re rû bi rû hatine. Kurd 
û xiristiyan bîr... Sorgul Şêxo / R.6

Du gel û 
çarenûsa hevpar

Di dîroka civaka êzidî de heft 
sal berê Şengal bi destê ci‐
wanan hat azadkirin û rêve‐

beriyeke demokratîk li Şengalê hat 
avakirin. Di heman demê de, 
makîneyên ragihandinê yên PDK’ê 
û dewleta tirk bi hevkariya hin 
hêzên herêmî, dest bi ragihandina 
vê rêveberiya azad kirin. Lêbelê ev 
heft sal in keç û lawên civaka êzidî 
li dijî hemû komployên li dijî 
îradeya Rêveberiya Xweser li ber 
xwe didin û berxwedana xwe 
berdewam dikin. Di 9’ê Cotmeha 
sala borî de hikûmeta El‐Kazmî û 
PDK’ê li ser Şengalê peymanek 
mohr kirin. Armanca yekemîn a vê 
hevpeymanê... Serdem Silo / R.7

Ên Şengal azad 
kirine diyar in

Li Tirkiyeyê li gorî daneyên 
fermî bi milyonan mirovên 
betal hene. Bi milyonan 

mirovên kar û keda wan nayên 
dîtin hene. Li gorî daneyên DÎSK‐
AR’ê yên meha îlonê 7 mîlyon û 
855 hezar mirov betal in û li kar di‐
gerin. Di nava mirovên betal de ji 
sedî 29,3 kesên betal, jin in. Li gori 
TUÎK’ê li Tirkiyeyê 3 milyon û 965 
hezar mirov betal in. Ev dane nîşan 
didin ku li Tirkiyeyê qeyrana aborî 
çiqas kûr e. Bi milyonan mirovên 
betal nîşan dide ku li Tirkiyeyê 
qeyrana aborî çiqas dijwar e. Dîsa 
nîşan dide ku li Tirkiyeyê ked çiqas 
erzan e. Karkerê kartonan Murat 
Çetîn diyar kir... R.3

Hikûmetê çav 
berdaye nanê me 

Bi boneya 7’emîn salvegera fer‐
mana 3’yê Tebaxa 2014’an, şan‐
deyek Rêxistina Jinên Azad ên 
Kurdistanê (RJAK), serdana Şen‐
galê kiribû. Endamên şandeyê ku 
ji Xewla Mihemed Hesen û Ci‐
wana Ebdulbaqî, Seyran Ehmed 
Hesen pêk dihat, dema 5’ê te‐
baxê ji Şengalê vedigeriyan, di ke‐
tina Hewlêrê de ji aliyê çekdarên 
PDK’ê ve li seytereya Kelekê hati‐
bûn binçavkirin. Xewla Mihemed 
û Seyran Ehmed ji ber dayikbûn, li 
ser zextên raya giştî piştî 33 rojan 
di 6’ê îlona 2021’ê de bi biryara 

dadgehê û bi kefaletê hatibûn 
berdan, lê Ciwana Ebdulbaqî bê‐
sedem di bin çavan de hatibû hiş‐
tin. Ciwana Ebdulbaqî jî piştî 
dîlgirtina 70 rojan serbest hat 
berdan. HEWLÊR 

Di 2015'an de, di mijara divê jineolojî çawa 
bê rêxistinkirin konferansek pêk hat. Gelo 
zanist dikaribû bê bi rêxistinkirin? Kadroyên 
zanistê dikaribûn bihatan avakirin? Di nav‐
bera zanist û îdeolojiyê de dê têkiliyek çawa 
bihata avakirin? Zanista heyî xwe bê îdeolojî 
îlan kiribû, heta îdia kiribû ku dawiya îdeolo‐
jiyan hatiye. 

Wê demê dê çawa bibûya?  
Di vê mijarê de Abdullah Ocalan di nir‐

xandinên xwe de ‘Zanist wateya şîroveya 
herî pêşketî ye’, ‘Zanîn civakî ye’, ‘sosyolojî û 
îdeolojî nêzî hev in.’ Van nirxandinan en‐
cama divê jineolojî wek akademî bê birêxis‐
tinkirin, derket holê. Fêmkirina îdeolojî û 
heqîqetê, bi rêxistinbûnê pêk tê û bi zanînê 
jî rêbaza wê dertê holê. Îdeolojiyê têkiliya rê‐
xistinbûn û zanîna jiyanê îfade dikir. Bi vê 
pêkan bû ku li ser hemû têkiliyên jiyanê ban‐
dor bike. Ev jî bi nîqaşên di bin banê akade‐
miya jineolojiyê de tên kirin, pêkan bû. 

Berovajî akademiyên li gorî cih, statu, ka‐
riyer û pîvanan tên venasîn, akademiyên ku ji 
her temenî dikarin perwerdê bibînin, ma‐
moste dibin xwendekar xwendekar dibin ma‐
moste, ji kolanekê heta bin darekê her cih 
dikare ji bo perwerdê bê bikaranîn, rastiya 
jinan esas digire, li her qadê jiyanê lêkolîn di‐
karin bên kirin. Berovajî pergala serdest a 
mêr ku desthilatdarî û hêzê esas digire, birya‐
rên der barê ku zanîn li her qada jiyanê der‐
keve holê, biryar hatin girtin. Di vî alî de 
tespîta Abdullah Ocalan ya ‘Di asta şoreşgerî 
de hilberîna zanistî û entelektuel’ di sazîbûna 
jineolojiyê de bû perspektîfa esasî. Di navbera 
armancên esas ên akademiyê de, bi kadroyên 
akademîk ên bi awayekî xurt li ser disekinin û 
hilberîna şoreşgerî dike, tezên xwe ava dikin û 
ji bo pratîkbûna van tezan hewl didin esas 
bûn. Di alî avakirina modela rêxistinkirî de jî 

nîqaşên girîng hatin meşandin. 
Pirtûka Destpêka Jineolojiyê ku yek ji we‐

şana ewil a akademiya jineolojiyê bû, di 
heman konferansê de bi îradeyeke kolektîf 
di asta nîqaşên hatin kirin de hat nivîsîn. Ev 
pirtûk li her çar aliyê cîhanê li zimanên cuda 
hat wergerandin û belavkirin. Jinên pirtûk bi 
hev re xwendin, girîngiya derketina hêza fikir 
û nêrînên xwe ferq kirin. Li ser girîngiya tê‐
koşîn û rêxistinbûnê sekinîn. Şahidiya ku 
zanîn wek avekê diherike û digihêje jinên de‐
verên cuda yên cîhanê, kir. Ji her çar aliyê cî‐
hanê jinan bi jineolojiyê di serî de li 
Kurdistanê û hemû têkoşînên azadiya jinên 
cîhanê dîtin ku bîrdozî û sazî dikarin bên ava‐
kirin. Zanista jinan jineolojî, sazbûnên zanînê 
yên xwe dispêrin modernîteya demokratîk 
derxist holê. 

 
Di hesteke hevpar de bûn yek 
Kovara Jineolojî di 8’ê Adara 2016’an 

de wekî platformeke berfireh a bersivê 
dide hewcedariyên civakê û jiyanê, dest bi 
weşanê kir. Zor û zehmetiyên di ziman û 
hilberandina zanînê de, bi îradeyek kolek‐
tîf çareser kirin. Di çarçoveya Nîqaşên Ji‐
neolojiyê, Destpêka Jineolojiyê û Kovara 
Jineolojiyê de li bajarên cuda yên Kurdis‐
tan û Tirkiyeyê Atolyeyên Jineolojiyê hatin 
avakirin. Ji taxan, saziyan, zanîngeh, sen‐
dîka, komele, partiyên siyasî û aliyên cuda 
jin hatin û di atolyeyan de bi çîrok, tec‐
rube, zanîn û dewlemendiyên xwe di hes‐
teke hevpar de bûn yek. 

Şoreşa Rojava ku ji Têkoşîna Azadiya 
Jinên Kurdistanê xwedî bû, bû yek ji qadên 
girîng ku jineolojî lê zindî bûye. Di pêvajoya 
şoreşê û avakirina wê de, jin bi îrade, xwe‐
bûn û destkeftiyên xwe, zanîn heyî kirin û  li 
Efrîn, piştre jî Dêrik, Minbic, Hesekê, Ko‐

banê, Tebqa û Şehbayê Navendên Lêkolîna 
Jineolojiyê ava kirin. Van navendan di alî fel‐
sefîk, îdeolojîk û zanistî de, li her qadê jiyanê 
rê û rêbaza têkoşînê ya li hember pergala 
serdest a mêr da ber jinan.  

 
Hewldana fêrbûna jineolojiyê 
Li komûnan, meclisan, tax, akademiyan, 

perwerdaya jineolojiyê hat dayîn. Gelek lê‐
kolînên analîza sosyolojîk hatin kirin. Ji bo 
jinan gundê Jinwar hatin avakirin. Ev gund di 
demek kurt de ji bo ji hewcedariyên jinan re 
bibin bersiv, xebatên girîng meşandin. Bi şo‐
reşa ku derfetên avakirina zanîngehên de‐
mokratîk, azad, afirand, di 2017’an de di bin 
banê Zanîngeha Rojava de beşa Jineolojiyê 
hat avakirin. Di avakirina saziyên demokratîk 
de, bi paradîgmaya azadîxwaz, ji bo nifşên 
nû ji bo hewcedariyên gel pêk bînin, bigihê‐
jin xwedî hişmendiyekê, hewldanek mezin 
hat nîşandan. Di mufredata lîseyê de jineo‐
lojî wek ders hat dayîn. Li Başûr semîner, 
konferans û panel pêk hatin. Li rojhilatê Kur‐
distanê jinan li ser înternetê hewl dan vê za‐
nistê fêr bibin. Malper, rûpel û hesabên 
çapemeniya dîjîtal ên jîneolojiyê ava bûn. 

Nîqaşên ku têkoşîna azadiyê kirin, ban‐
dor li Ewropa û Amerîkaya Latîn jî kirin. Di 
2014’an de yekem car li bajarê Koln a Al‐
manyayê konferansa jineolojiyê pêk hat. Pişt 
re li her çar aliyê cîhanê semîner û panel pêk 
hatin. Kamp pêk hatin. Ji welatên cuda jin 
hatin gel hev û di kampan de têkiliya nav‐
bera herêmî û global de analîz kirin.  

Hemû xebatan bi îdiaya ku zimanê ger‐
dunî yê jiyanê bi jineolojiyê bê afirandin, 
Enstîtuya Andrea Wolf li Rojava hat avaki‐
rin. Di enstituyê de ji Kurdistan, Rojhilata 
Navîn û welatên cuda yên Ewropayê jinan 
cih girtin. Çavkanî: Jinnews

Piştî 70 rojan serbest hat berdan

Di 10’ê Cotmehê de li Iraqê hilbi‐
jartin pêk hat û ji sedî 41'ê hilbijêr 
çûn ser sindoqan. Piştî sala 
2003’yan, yekemîn car hilbijartina 
pêşwext hat lidarxistin. Rêjeya tev‐
libûna hilbijartinê pir kêm bû. Ko‐
mîsyona Hilbijartinê ya Iraqê 
daxuyand ku dê piştî 20 rojan en‐
camên dawî yên hilbijartinê aşkera 
bike. Lê li gorî tespîtên ewil ên Se‐

kreteriya Giştî ya Desteya Wezîran, 
di hilbijartinan de 24 ji başûrê Kur‐
distanê bi giştî 97 jinan serkeftin bi 
dest xistin û mafê ketina parla‐
mentoyê qezenc kirin. Di daxuya‐
niya Sekreteriya Giştî ya Desteya 
Wezîran de, wiha hat gotin: “Jinên 
iraqî, ji kotaya ji bo wan hatibû di‐
yarkirin bi zêdebûna 14 kûrsiyan, 
97 kursî qezenc kirin.” BEXDA 

97 jin ketin parlamentoya Iraqê

Di jineolojiyê de hilberînên zanistî û entelektuel

Jineke alman a derdora 75 salî ji min 
pirsî: “Ez fêm nakim, çawa ji hêlekê ve 
jinên kurd ewqas pêşketî û şoreşger in 
lê li hêla din hîn jî pir paşdemayî ne.” 
Berî ez jê bipirsim, ka bê çima wisa difi‐
kire, wê berdewam kir: “Jin zarokan 
xwedî dikin û mezin dikin, çima keç û 
kurên xwe wek hev nagihînin. Her tişt ji 
dayikê dest pê dike; ger dayik zarokên 
xwe wekhev mezin bikin, ew ê jin jî 
bibin xwedî qîmet.” Dû re xwe û nifşa 
xwe wek mînak nîşan da. Got: “Me wek 
zarokên nifşa şerê cîhanê pir zehmetî ki‐
şand. Lê me gelek tişt jî bi dest xist. Me 
li  ber xwe da û em pir pêş ketin. Erê me 
jî wekî dayikên xwe destpêkê rolên za‐
yendî pejirand. Lê me zarokên xwe cuda 
mezin kirin. Di navbera keçik û kurikan 
de me cudahî nekir. Ji ber vê yekê ew 
niha di her astê de wekhev in û jin bin‐
destiyê napejirînin.” 

Min bêhneke kûr kişand, min nezanî 
ji ku destpê bikim. Nakokiya femînîzma 
rojavayî û rastiya jiyana jinan û her wiha 
serkeftinê li ser binketina kesên din 
(çewt) şîrovekirin ji nişkave bi awayekî 
vekirî li pêşberî min aşkera bûbûn. Niha 
du rê li pêş min hebûn; yan min ê hewl 
bida ku pê bidim fêmkirin, çima jinên 
kurd ji hêlekê de şoreşger û pêşketî ne û 
li hêla din paşdemayî ne. Bi vî awayî min 
ê xwe biparasta. An jî min ê îdîaya wê ya 
der barê pêşketina jinên rojavayî çep‐
rast bikira û bidana destê wê. Min rêya 
duyemîn hilbijart. Ango min ê ne 
encam, sedema wê bi lêv bikira. Lewre 
bi vî awayî min ê bersiva pirsa wê ya ye‐
kemîn jî bidana.  

Stuart Hall di nivîsa xwe ya der barê 

nasnameya çandî de dibêje ku kesên 
serdest serweriya xwe bi bindestiya yên 
derveyî xwe pênase dikin. Wê demê 
hewce namîne kêmasiyên xwe bibînin. 
Li bindestan dinêrin û bi pergala xwe ca‐
reke din serbilind dibin.  

Mebesta min ne ew bû ku ez jina 
pîr a alman bi hişmendiya wê tawanbar 
bikim. Min hewl da ku ew ji perspektîfa 
bindest û jinan (ne wek jineke serdest) 
li mijarê binêre. Min got ‘madem hûn 
keç û kurên xwe wekhev mezin dikin, 
çima di hemî civînên dibistanê de û di 

komên malbatan ên der barê zarokan 
de tenê jin/dayik xuya dikin? Çima ber‐
pirsiyariya mal û zarokan hîn li ser milê 
jinan e? Çima jin di astên rêveberiyê 
de, di siyasetê de, di hemû qadên vekirî 
de hîn ewqas kêm in?’ Herhal ne li 
benda van pirsan bû, got “Ji ber ku mêr 
nikare dest ji karê xwe berde yan jî ni‐
kare karê xwe daxîne.” Min got ‘çima? 
Jin jî wekî mêran dişixulin lê dîsa jî yên 
ku karên xwe dadixînin ew in.’ Wê got 
“ji ber ku mêr zêdetir qezenc dikin, baş‐
tir e ku ew bişixulin.” Min pirsî ‘Gelo 

çima mêr zêdetir qezenc dikin?’ Ji vir 
şûn de êdî pêwîstî bi pirsên din tune 
bû. Ya rast ev nêrînên wê yên der barê 
wekheviyê de îro di nav femînîstên nif‐
şên nû de nayê parvekirin. Heta ew jî vê 
nakokiyê baş dibînin û bi ser vê pirsgi‐
rêkê ve diçin. Lê mijar li vir ji wekheviya 
zayendan zêdetir pêşketîbûna jinên ro‐
javayî ligel jinên rojhilatî bû. Lewma jî 
ez neketim pêy pirsên din ên bi vî rengî. 
Lê wê pirsa xwe dubare kir: “lê ka tu bi‐
bêje, jinên kurd çima bindestiyê dipeji‐
rînin?” 

Dema mirov pirsgirêkê li ser rewşa 
neyînî ya hemberî xwe bigire dest, 
mirov hem ji xwe re, hem jî ji hemberî 
xwe re kor dibe, rastiya herdu aliyan jî 
nabîne. Niha van pirsên ku me ji hev 
pirsî, li seranserê cîhanê kêm zêde 
hene û bingeha xwe ji newekhevbûna 
zayendan digirin. Lê dema mirov vê ne‐
wekheviyê li rojhilat bi baviksalarî, paş‐
demayî, bi çand û olan girê bide, li 
rojava bi pergala kapîtalîst sînordar bi‐
hêle, mirov digihîje encamên hem ne 
rast, hem kêm û hem jî yên ku hiyerar‐
şiyan ji nû ve ava dikin.  

Yek ji pirsgirêka femînîzma rojavayî 
jî ew e ku ‐ji xeynî xwe pêşketî dîtinê‐, ji 
şîret û pêşniyarên kesên li gorî wan 
paşdemayî re ne, girtî ne. Herhal difiki‐
rin ji paşdemayiyan tiştekî pêşketî der‐
nakeve. Tiştê ku tê negihiştîne jî ew e 
ku ne ew tenê pêşketî ne û ne jî em 
paşdemayî. An jî berevajî vê, ne ew 
paşdemayî ne, ne jî em tenê pêşketî. Û 
ya ku mijarê hîn tevlihevtir dike jî ew e 
ku paşdemayîbûna me û pêşketîbûna 
wan ji hev û din ne qutkirî ye.  

Yek ji analîzên bingehîn ên jinên 
postkolonyal ew e ku dibêje jinên roja‐
vayî jî di bindestkirina başûrê cîhanê de 
rolek lîstine. Ji xeynî mîsyonerî û asîmî‐
lasyona gel û çandên bindest, bi vê poz‐
bilindiya xwe jî rola xwe ya serweriyê 
berdewam dikin. Lewma ye jî tê gotin, 
heta jinên rojavayî dest ji serweriya 
xwe bernedin, berjewendiyên xwe ana‐
lîz nekin, xwerexneyî nêzik nebin, 
hêzên di destên wan de ne belav û 
parve nekin (power sharing) bila behsa 
hevkariyê û wekheviyê nekin.   

Biyan
Munewer Azîzoglu 

Bazan
Femînîzma rojavayî û newekheviya jinan

Li Tirkiyeyê li gorî daneyên fermî bi milyo‐
nan mirovên betal hene. Bi milyonan mi‐
rovên kar û keda wan nayên dîtin hene. Li 
gorî daneyên DÎSK‐AR’ê yên meha îlonê 7 
mîlyon û 855 hezar mirov betal in û li kar 
digerin. Di nava mirovên betal de ji sedî 
29,3 kesên betal, jin in. Li gori TUÎK’ê li 
Tirkiyeyê 3 mîlyon û 965 hezar mirov 
betal in. Ev dane nîşan didin ku li Tirki‐
yeyê qeyrana aborî çiqas kûr e. Bi mîlyo‐
nan mirovên betal nîşan didin ku li 
Tirkiyeyê qeyrana aborî çiqas dijwar e. 
Dîsa nîşan dide ku li Tirkiyeyê ked çiqas 
erzan e. Ev rewşa betalî û xizaniyê li baja‐
rên metrepol û bajarên ku koçberî hilgir‐
tiye bêtir balê dikişîne ser xwe.  

Li Tirkiyeyê ji ber ku hikûmet derfetên 
kar ava nake û hemû hatina aborî li şer 
xerç dike, her ku diçe hem betalî û hem jî 
qeyrana aborî zêde dibe. Welatiyên ku bi 
derfetên xwe kar ava dikin jî bi astengi‐
yên hikûmet û dewletê re rû bi rû dimî‐
nin. Di serê cotmehê de rayedarên 
hikûmetê xwestin bi zagonan rê li pêş 
karkerên karton, cam, hesin û plastikan ji 
ser sergoyan kom dikin bigirin. Piştî daxu‐
yaniyên rayedarên dewletê polîsan li Ata‐
şehîra Stenbolê bi ser gelek fabrîqeyên 
kartonan de girtin û gelek karkerên karto‐
nan binçav kirin.  

Reyedarên hikûmetê dixwazin bi pêş‐
xistina Projeya Bêbermahî (Projeya Ber‐
hemên Sifir/Tune), rê li pêş karkerên ku ji 
neçarî li ser sergoyan karton û plastîkan 
kom dikin bigirin.  

Waliyê Stenbolê jî daxuyanî dabû û 
diyar kiribû ku wan bi hevkariya Şaredarî 
û Midûriyeta Polîsan li dijî karkerên bê 
destûr bermahiyan kom dikin dest bi ve‐
nêrtinê kirine.  

Wekî Stenbolê li Amedê jî karkerên 
kartonan bi gelek astengî û pirsgirêkan re 
rû bir û dimînin. Piştî rayedarên hikûmetê 
Projeya Bêbermahî pêş xiştin, li Amedê jî 
polîsan motorên nêzî 200 karkerên ku 
kartonan kom dikin, bi hinceta ehliyet û 
ruhsata wan tuneye, desteser kirin. Kar‐
kerên kartonan ku ji neçarî û betaliyê 
karên komkirina kartonan dikin, êdî kûr 
kûr difikirin ku dê çawa debara xwe bikin.  

Li Amedê nêzî 5 fabrîqeyên ku karto‐
nan press dikin û dişînin Mereşê hene. Li 
her fabrîqeyeke kartonan nêzî 100‐120 
karkerên kartonan dixebitin. Her karkerek 
rojê 10‐12 saetan ji ser sergo û konteyni‐
rên sergoyan kartonan kom dikin. Piranî 
kesên kartonan kom dikin temenê wan di 

navbera 10 salî û 40 salî de ne. Her karke‐
rek rojê nêzî 100 kîlo karton kom dikin. 
Karkerên ku bêsîgorta û di şertên pir 
giran û qirêj de kar dikin kîloya kartonên 
kom dikin bi 1 lîra difiroşin xwediyê fabrî‐
qeyan. Lê fabrîqe jî kîloya ku bi 1 lîra ji 
karkeran distînin, bi 1.5 an jî bi 2 lîra difi‐
roşin navendên kargeriyên mezin. Fabrî‐
qeyên ku tenê karê pressê dikin, rojê bi 
hezaran tl pere li ser pişta karkeran qe‐
zenç dikin.  

 
Em nanê xwe ji çopê derdixin 
Karkerên kartonan ên ku li Amedê 

dijîn bal kişandin ser şert û mercên karên 
xwe. Karker Murat Çetîn ê 27 salî ku sa‐
leke vî karî dike, diyar kir ku hem kar tune 

û hem jî di xaniyê kirayê de dimîne û ji 
neçarî kartonan kom dike. Çetîn, anî 
ziman ku her meh 750 lîra dide kîraya 
xanî û tevî fatûreyên av, ceyran û gaza 
xwezayî nêzî 1500 lîra lêçûna wî heye û 
wiha got: “Ez li gundê Gozelî yê Navçeya 
Rezan dijîm. Nifûsa me 3 kes in. Ez her 
serê sibê saet di 06.00’an de ji gund têm 
bajêr û saet ji 07.00’an heta 19.00’ê êvarî 
kartonan kom dikim. Rojê 10‐12 saetan 
kartonan kom dikim. Ji bo em bijîn em 
karê herî zor û zahmed dikin. Ji betalî û xi‐
zaniyê nêzî saleke vî karî dikim. Em nanê 
xwe ji çopê derdixin. Rojê nêzî 100 kîlo 
karton kom dikim. Li Amedê polîsan nêzî 
200 motor ji ber plake û ruhsata wan 
tune bû kom kirin. Yên ku plake, ruhsat û 

ehliyetên wan tune be desteser dikin. “  
 
Li gundan nan naçe çopê    
Murat Çetîn, destnîşan kir ku dema 

kartonan kom dikin gelek caran nanê sax 
di konteyniran de dibînin û wiha lê zêde 
kir: “Herî zêde em nanê avêtî dibînin. 
Nanê ku em nikarin ji firinê bikirin, gelek 
kes wî nanî davêjin çopê. Li bajaran pir 
zêde nan davêjin. Pir xerç dikin. Li gundan 
tu tişt naçe ser sergo. Li gundan nan qet 
naçe çopê. Dema em vî karî dikin gelek 
kes bi çavê biçûk û xerab li me dinêrin. Lê 
em bi vî karî debara xwe dikin. Li şûna em 
biçin dizî û xebariyê bikin em bi serfirazî û 
serbilindî vî karî dikin.”  

 
Çav berdane nanê me 
Çetîn, helwest û polîtîkayên hikûmetê 

jî rexne kir û wiha got: “Niha dixwazin 
nanê me ji destê me bigirin. Ji ber kar 
tune em vî karî dikin. Lê niha dixwazin vî 
karî jî ji destê me derxin. Çav berdane 
nanê me. Dixwazin em hertim betal bin. 
Dixwazin em parsekî û diziyê bikin. Lê em 
ê tu carî mihtacî destê wan nebin.”  

 
 ‘Em parsekiyê nakin’  
Azad Ak ê 22 salî jî anî ziman ku 10 sal 

in vî karî dike û di nava rojê de rastî gelek 
zor û zahmetiyan tê.  

Muhammed Şîmşek ê 13 salî jî anî 
ziman ku saleke vî karî dike û wiha got: 
“Em ji malekê 3 kes vî karî dikin. Ji bo em 
parsekiyê nekin û nebin mihtacî kesî divê 
em nanê xwe ji kevir derxin. Nifûsa me 6 
kes in û em debara malbatê dikin. Ku em 
kar nekin em ê nikaribin debara xwe 
bikin. Di aliyê tenduristiyê de ewlehiya 
me tune. Em çiqas xwe paqij bikin jî em 
dîsa qilêrî (qirêj) dibin. Mirov ji ber vî halê 
me bi çavekî biçûk li me dinêrin. Lê em 
parsekiyê nakin û em bi keda xwe dijîn.

Li Tirkiyeyê 7 milyon û 855 hezar mirov betal in û li kar digerin. Bi 10 hezaran mirov ji ber kar 
tune ye û nikarin debara xwe bikin, bi komkirina kartonên ji ser sergoyan bi zorê debara xwe dikin 

Faşîzmê çav berdaye nanê wan jî 

Tirkiyeyê di 23’ê nîsanê de, li Herema 
Federe ya Kurdistanê operasyona 
leşkerî dabû destpêkirin û hê jî 
didome. Heta niha gelek caran 
ajansan nûçeyên ku TSK û PDK’ê li 
herêmê çekên kîmyewî bikar anîne 
parvekirin. Parazvanên mafên 
mirovan ev yek sûcê mirovahiyê dîtin 
û birin rojeva welatên ewropayê. Ji 
ber bombebaranê û çekên kîmyewî 
jiyana gelê li herêmê di talûkeyê de 
ye. Li gorî çavkaniyan li Kanîmasiyê û 
derdora wê, li herêma Behdînanê, di 
nava meha dawî de, 548 kes bi 
nexweşiyên cuda ketin. Ji ber çekên 
kîmyewî nexweş ketin û çûn 
nexweşxaneyê. HPG’ê jî têkildarî mi‐
jarê daxuyanî da û anî ziman ku di 
demên dawî de, herî kêm 157 caran 
çekên kîmyewî û qedexe bikaranîn. 
Serokê Rêxistina Şopandina Mafên 
Mirovan a Herêma Federe ya Kurdis‐
tanê Mihemed Sabah ê ji Rojnewsê 
re axivî û got: “Bikaranîna çekên 
kîmyewî li dijî hiqûqa şer e û ev li dijî 
rêgezên mafên mirovan ên sivîlan ji 
çekên kîmyewî diparêzin. Divê Tirkiye 
ji ber bikaranîna çekên kîmyewî li 
Neteweyên Yekbûyî (NY) bê gilîkirin û 
di dadgehên navneteweyî de bê 
darizandin.”Partiya Çep, ji ber 
agahiyên Tirkiye di operasyonên  li 
Herêma Federe ya Kurdistanê de, 
"çekên kîmyewî bi kar tîne" serî li 
Meclîsa Federal a Elmanyayê da. 
AMED

‘Divê Tirkiye bê 
darizandin’ 

Komeleya Ziman û Çandê ya Birca Belek 
û Baroya Şirnexê, bi xebateke hevpar ji 
bo parêzeran dest bi perwerdehiya 
kurdî kirin. Ders bi daxwaza parêzerên 
endamê baroyê li Ewyana Konferansê 
ya Tahir Elçî ya Baroya Şirnexê dest pê 
kirin. Serokê Baroya Şirnexê Rojhat Dil‐
siz, anî ziman ku gava ewilî dest bi kar 
kirine, pêşî pêdiviyên hevpîşeyên xwe 
tespît kirine. Dilsiz, diyar kir ku di vê 
çarçoveyê de ewilî dest bi perwerdehi‐
yên pîşeyî kirine û paşê li gor daxwaza 
parêzeran ji bo perwerdehiya kurdî 
doza perwerdekaran li Birca Belek ki‐
rine û got: “Piştî têkoşîneke zêde niha li 
edliyeyan dikarin bi kurdî parastinê 
bikin. Li herêmê parêzer hemû bi kurdî 

pêwendiyê bi muwekîlên xwe re datî‐
nin. Ji bo parêzerek muwekîlê xwe baş 
nas bike, divê pêwendiya wî/wê bi 
ziman re xurt be. “  

Ji mamosteyên Komeleya Ziman û 
Çandê ya Birca Belek Bahattîn Robar jî 
anî ziman ku perwerdehiya wan a kurdî 
bi beşdarbûna 24 parêzeran meheke 
didome. Robar, da zanîn ku ji asta yekê 
dest bi perwerdehiyê kirine û ewilî 
xwendin û nivîsandina bi kurdî fêr dikin 
û wiha got: "Heger parêzer, mamoste û 
tenduristkar û peywirdarên pîşeyên din 
karên xwe bi zimanê xwe bikin, dê karê 
xwe baştir bikin. Em li bendê ne li herê‐
mên din jî odeyên pîşeyî dest bi tiştekî 
wiha bikin." ŞIRNEX 

Çalakiya kurdan a 'Nobeda Azadî ji Oca‐
lan re' ku di 25'ê hezîrana 2012'an de li 
pêşiya saziyên Konseya Ewropayê, Ko‐
mîteya Pêşîgirtina li Îşkenceyê (CPT) û 
Dadgeha Mafên Mirovan a Ewropayê 
(DMME) yên bajarê Strasbourgê yê 
Fransayê dest pê kiribûn, bûye çalakiya 
herî demdirêj a kurdên li Ewropayê. 
486 heftenin çalakî didome. Çalakî her 
hefte ji aliyê komeke kurdên li welatekî 
Ewropayê ve tê dewrgirtin. 

Li gel serma, germahî, berf, baranê 
çalakger her roj daxwaza azadiya Ab‐
dullah Ocalan dikin. Çalakger tevahiya 
rojê nobedê digirin, têkildarî Ocalan 
broşur û belavokan belav dikin, diya‐
logê bi mirovên li derdorê re datînin û 
hewl didin ji Ewropiyan re qala Abdul‐
lah Ocalan û gelê kurd bikin. Jin, ciwan, 
dayik û xizmên şehîdan, nûnerên sazi‐
yên kurdan, saziyên baweriyan, siya‐
setmedar, hunermend û her beşên ji 
civakê tev li çalakiyê dibin. 

Vê hefteyê endamên Civaka Îslamî 
ya Kurdistanê Mele Salih, Mele Kasim, 

Rojhat Adar û Hifzî Torî beşdarî çala‐
kiyê bûn. Mele Salih bi navê komê axivî 
û bi bîr xist ku ew di salvegera kom‐
ploya 9'ê Cotmehê de ye û anî ziman, 
hêzên navneteweyî bi rêya komployê 
xwestin têkoşîna azadiyê ya gelê Kurd 
tasfiye bike. 

Mele Salih got, "Bi berxwedana 
Rêber Apo re gelê kurd wê hîn bi 
berxwedêrî û bi xurt têbikoşe. Têko‐
şîna Azadiyê ya Kurdistanê wê me‐
zintir bibe." 

Mele Salih bal kişand ser gotina 
"Pirsgirêka kurd nîne" ya Serokko‐
marê Tirk Erdogan û got, "Pirsgirêka 
me bi zîhniyeta ku dibêje 'pirsgirêka 
me ya kurd nîne' heye. Madem pirsgi‐
rêka kurd nîne, ev tirs û fikarên we ji 
ber çi ne?" 

Mele Salih diyar kir ku Tirkiye li 
pêşberî têkoşîna kurdan tawîzê dide 
Emerîka û Rûsyayê û got, "Pirsgirêka 
kurd qesrên wan dihejîne. Kurd dika‐
rin bi têkoşîna rêxistinkirî pirsgirêkên 
xwe çareser bikin.” PARÎS 

Gelê Bakur û Rojhilatê Sûriyeyê ji bo 
wergirtina 5 cenazeyên endamên 
HPG’ê yên li Xelîfanê di kemîna PDK’ê 
de jiyana xwe ji dest dabûn, hefteyek 
e li sînor nobedê digirin. PDK´ê dest 
daniye ser cenazeyên 5 endamên 
HPG’ê û nadin malbatan. Meclîsa 
Malbatên Şehîdan a Herêma Cizîrê di 
5’ê cotmeha 2021’ê de ji bo wergir‐
tina cenazeyan çûbûn Deriyê Sînor ê 
Sêmalka û kon vedabûn. Çalakiya 
malbatan ji 5’ê cotmehê ve didome. 
Her roj komek welatiyên Bakur û Roj‐

hilatê Sûriyeyê tev li vê çalakiyê dibin. 
Malbat û welatiyên tên serdana kon, 
diyar dikin ku heta cenazeyan werne‐
girin çalakiyê bernadin. Dayika Hevrîn 
Xelefê Sûad Mistefa anî ziman ku 
heta cenazeyan bigirin dê li ber xwe 
bidin û wiha got: ‘Heke cenazeyên me 
di destê kesên din de bûna, me dê bi‐
gota dijmin e, xayîn e. Lê mixabin ce‐
nazeyên me di destê birayê me yê 
kurd de ye. Em li benda cenazeyan in. 
Heta ku cenazeyan bidin me, em ê ça‐
lakiya xwe bidomînin.” QAMIŞLO

Nobeda Azadiyê digirin

Navenda Nûçeyan 

Cenazeyên xwe dixwazin

Li Baroya Şirnexê dersên kurdî 

Bi parçekirina Kurdistanê re ziman û wê-
jeya kurdan jî hat parçekirin. Polîtîkayên 
heyî yên ku hikumetên li çar parçeyên 
Kurdistanê dimeşînin tim li hemberî 
tunekirina zimanê kurdî  ne. Her çiqas ev 
polîtîka bên meşandin jî kurd nahêlin ku 
zimanê wan bê tunekirin û li hemberî 
van biryarên wan yên bişaftinê 
têdikoşin. Em li ser rewşa ziman û wê-
jeya kurdî ya li rojhilatê Kurdistanê bi 
mamosteyê kurdî yê zanîngeha Kurdis-
tanê Bextyar Secadî re axivîn. 
 

Tu dikarî di destpêkê de bi awayekî 
giştî behsa beşa ziman û wêjeya kurdî 
ya li rojhilatê Kurdistanê bikî? 

Destpêkê ji bo vê hevdîtinê gelekî 
spasdar im. Gavên pêşî yên waneyên 
Ziman û Wêjeya Kurdî li zanîngehên 
Îranê ji sala 1972’an heya 1976’an diçe. 
Dr. Mihemedsidîq Muftîzade bi 
têkoşîna xwe li Zanîngeha Tehranê 2 
waneyan vekir. Yek ji wan waneya kurdî 
ya seretayî di ya din de jî helbest û 
deqên wêjeyî dihatin dayîn. Mirov 
dikare van dersan wek destpêk bigire 
dest. Di salên 1999‐2000’î de li 
Zanîngeha Kurdistanê me ji bo 
damezrandina beşa kurdî têkoşîn kir. 
Me di sala 2002’yan de bernameya 
beşa Ziman û Wêjeya Kurdî bi Dr.  
Necmedîn Cebarî re nivîsand. Cebarî 
zêdetir zehmetî bi amadekirina ba‐
betên peywendîdar ên bi ziman û wê‐
jeya farisiyê re kişand. Bernameya me ji 
aliyê zanîngehê ve jî hat pesendkirin. 
Biryar wisa bû ku di payîza 2004’an de 
ev koma yekem a xwendekaran werbi‐
girin. Gel bi coşeke mezin pêşwazî li 
beşê kir, lê ji nişkê ve ji derveyî 
parêzgehê biryar hat girtin ku pêşiya vê 
beşê were girtin û careke din behsa wê 
neyê kirin. Me 12 salan li hemberî vê 
biryarê xebatên xwe meşandin û me di 
sala 2015’an de 40 xwendekaran wekî 
xwendekarên yekemîn ên Ziman û Wê‐
jeya Kurdî li zanîngeha Kurdistanê wer‐
girt. Niha 160 xwendekarên me hene. 

 
Bi avakirina beşa Ziman û Wêjeya 

Kurdî armanca we çi bû û we îsal 
derçûyên xwe yên sêyemîn da. Bi van 
derçûyiyan hûn çiqas gihîştin ar‐
mancên xwe? 

Nasnameya mirovan ji komek alî û 
rehan pêk tê ku ziman û wêje wekî 
layenên sereke tên zanîn. Ev beş bi 
mebesta girîngîdayîna nasnameya 
kurdî, vekolîn û lêkolîna li ser ziman û 
wêjeya kurdî hat damezirandin da ku 
nifşê ciwan li nasnameya xwe bizivirin. 
Di serî de 2 armancên me hebûn, yek 
hînkarî ya din jî lêkolîn bû. Armanca me 
ya hînkirinê pêk hat lê ya duyemîn ji ber 
ku beşa lîsansa bilind û doktorayê tune 
ye hê wekî em dixwazin nîne. Xebatên 

me hene ku em beşa lîsansa bilind û 
doktorayê vebikin. Di zanîngeha me de 
beşeke din heye ku li ser ziman û wê‐
jeya kurdî lêkolînan dike û ew jî “Ti‐
wêjîngeh” an “Enstîtûya 
Kurdistannasiyê” ye. Ev niha hevûdu 
temam dikin. 

 
Ji bo dersên ziman û wêjeya kurdî 

di dibistanan de jî bên dayîn xebatên 
we hene?  

Pêwendiya perwerdeya ziman bi du 
wezaretan re heye. Yek wezareta 
zanistê ye ya din jî wezareta perw‐
erdeyê ye. Di xala yekemîn de pirs‐
girêkek tune ye. Ji ber ku bername, 
wane, pile û çavkaniyên beşa kurdî li ser 
malpera wezareta zanistê hene her 
zanîngeh dikare vê beşê vebike. Em 
dixwazin zanîngehên parêzgehên kurd 
akincîyên wek zanîngehên Urmiye, 
Mehabad, Kirmaşan û Îlam dest bi 
damezrandina beşê bikin. Her wiha li 
zanîngehên mezin ên wekî Elamê 
Tebatebayî û zanîngeha Şehîd Be‐
hêştiyê jî beşa kurdî vebibe. Di demekê 
de piraniya pirsgirêkên li wezareta 
zanistê hatine çareserkirin lê di 
wezareta perwerdeyê de pirsgirêk zêde 
ne. Bi wateyeke din li wezareta perw‐
erdeyê bi awayekî fermî mafê xwend‐
ina bi zimanê zikmakî nayê pesendkirin.   

 
Gelo bernameyeke we ya taybet ji 

bo derçûyiyên beşa kurdî heye? Hûn 
dikarin projeyekê çêbikin ku xwen‐
dekar, derçûyî û mamosteyên beşa 
kurdî hevkariyê bikin û li ser valahiyên 
di nav ziman û wêjeya kurdî de 
bixebitin? 

Niha hevkariya baştirîn ew e ku 
xwendekar xwendinên xwe bidomînin. 
Di hemû zanîngehan de dema ku xwen‐
dekar qonaxa lîsansê derbas dikin û 
lîsansa bilind û doktorayê dixwînin 
dikarin baştir hevkariyê bi me re bikin. 
Her çiqasî xwendekar, lêkolîner û 
mamoste bi şêweyên ciyawaz li ser hin 
proje, werger û pirtûkan bi hev re 
bixebitin jî ev têrê nake. Ji bo niha rêya 
domandina hevkariya beşê ew e ku 
xwendekar di beşeke peywendîdar a 
din de mastirê bixwînin. Peywendiya 
me ji bo mastirê bi beşên din ên wek zi‐
mannasî yên farisî hilbijartinê re hene. 
Em ji wan re dibêjin bila teza we girê‐
dayî ziman û wêjeya kurdî wek wêjeya 
berawirdî binivîsin. 

 
Qasî tê zanîn di yasayên Îranê 

de zimanê kurdî tê qebûlkirin lê di 
meriyetê de ev rewş çawa ye, 
polîtîkayên dewletê li dijî axaftin, 
nivîsandin û perwedeya bi ziman çi 
ne?  

Di madeya 15’emîn a yasaya Îranê 
de tê diyarkirin ku li seranserê Îranê 
hewce ye her ziman li xwendingehan 
were dayîn û di rojname, kovar, 

medya dijîtal, pirtûk û ragihandinê de 
bê bikaranîn. Ev yasaya bingehîn a 
Îranê ye. Lê ev made nayê pêk anîn. Li 
gor vê yasayê ziman û wêjeye kurdî di 
hemû xwendingehên Kurdistanê de ji 
destpêka dibistanê heya zanîngehê ji 
aliyê dewletê ve were sazkirin, bûdce 
û mamoste ji bo dersên kurdî bên di‐
yarkirin. Mixabin hikûmetên ku tên çi 
yên rastgir, çi yên çepgir, çi 
guherînxwaz û çi jî bingehînxwaz her 
yek ji wan bi şêweyeke ciyawaz xwe ji 
ber vê erk û berpirsiyariyê vedidizin. Di 
propagandayên hilbijartinan de hemû 
berbijêr bi awayekî hemasî behsa vî 
mafî dikin û li xweşa gel jî diçe. Lê 
dema li ser kursiyê desthilatdariyê rûd‐
inên heya hilbijartineke din vê mijarê ji 
bîr dikin. Ya ku em dixwazin 
daxwazeke yasayî, dînî, şeriî ye û divê 
bi cih bibe. Divê hikumet bi awayekî 
lez têbikoşe. Em hêvî dikin ku desthi‐
latdarên Îranê berê xwe bidine yasayê 
û bi pişt guh nekin. 

 
Li rojhilatê Kurdistanê di navbera 

nivîskar û zimanhezên kurd de xe‐
batên hevpar çêdibin an na? Têkiliyên 
we bi kurdên parçeyên din re hene?  

Bêguman di dîrokê de bi taybet di 
sedsala borî de gelek hewl û têkoşîn ji 
aliyê ronakbîr, nivîskar, rojnamevan, 
wergêr û helbestvanan ve ji bo vejîn û 
pêşveçûna ziman, edeb û çanda kurdî 
hatine kirin. Ev jî cihê kêfxweşiyê ye. Ji 
ber ku nasnameya çandî ji bo me gelekî 
girîng e lê ya rast gelek beşên wan 
karan di nav desteya gotarên ron‐
akbîriyê de cih digirin. Ji ber ku li 
zanîngehê em di nav gotareke zanistî 

de ne piraniyên peywendiyên me bi 
şêweyên akademîk in. Wek mînak li gel 
zanîngehên başûrê Kurdistanê û hin 
zanîngehên Bakûr re pêwendiyên me 
wekî konferans an wekî hevkarî ji bo 
lêkolîna kovar û rojnameyan hene. Niha 
ji ber ku pêwendî rehettir û xwerûtir in 
hevkariyên baştir çêdibin. Wek mînak 
ez endamê desteya nivîskarên çend ko‐
varan im. Her wiha mamosteyên ji 
Bakur û Başûr endamên kovarên me 
ne. Ev pêwendî baş in lê divê çêtir, xur‐
tir û bierktir bin û projeyên hevbeş ên 
zanistê zêdetir bên çêkirin. Me du sê 
heb konfransên hevbeş di navbera 
zanîngeha xwe û zanîngehên din de bi 
şêweyeke serkeftî bi rê ve bir lê ji ber 
pandemiyê gelek bernameyên me 
çênebûn. Em hêvîdar in ku çalakiyên 
girêdayî ziman, wêje û çanda kurdî 
zêdetir pêş ve biçin û divê dewletên 
Îran û Tirkiyeyê wekî derfet û tiştekî 
qenc li van çalakiyan mêze bikin, ne 
wekî gefan. 

 
Hikûmeta tirk li bajarên bakurê 

Kurdistanê beşa ziman û wêjeya kurdî 
di sala 2011’an de vekir lê hê jî ew 
xwendekarên ku zanîngehê qedandine 
nikarin di dibistanan de perwerdeyê 
bidin. Rewş li rojhilatê Kurdistanê di 
kîjan astê daye? 

Rewşa derçûyiyên beşên Kurdî li gel 
me jî bi heman awayî ne. Lê li vir merc 
hinekî ji ya Tirkiyeyê çêtir e. Wek mînak 
li Îranê hejmara rojname, kovar, 
navend û televîzyonan ên îdare û rêx‐
istinan baştir in. Lewma derfeta kar ya 
derçûyên li vir zêdetir e. Beşa ziman ya 
li zanîngehê pêngaveke baş e, divê 
pêşve biçe û piştgiriya wê bê kirin. Em 
wek mamosteyên zanîngehê me bi  
têkoşîna xwe beşa Ziman û Wêjeya 
Kurdî anî qada zanistî ya zanîngehê. 
Divê mamosteyên kurd ên perwerdeyê 
jî bi rêya têkoşînê ziman û wêjeya kurdî 
bikin xwendingehan. Diyar e êdî ew 
qonax girêdayî me ye, li ser wezareta 
perwerdeyê nîne. 

 
Di axaftineke xwe de tu dibêjî “Em 

kurdên li rojhilatê Kurdistanê 

çavkaniyên xwe yên dersdayînê bi xwe 
amade dikin.” Tu parçeyên din di vê 
mijarê de çawa dinirxînî? Pêşniyazên 
te ji bo wan çi ne? 

Di beşa me de nêzîkî 140 yekeyên 
dersî hene û di çarçoweya 40 waneyan 
de tên xwendin. Bi mijarên ciyawaz wek 
rênivîs, dengnasî, hevoksazî û rêzimanê 
dest pê dike û bi zimannasî, seretayên 
zimannasiyê, zimannasiya civakî û di 
beşa wêjeyê de digihêje tekstên edebî 
yên ciyawaz ên zaravayên kurdî. wêjeya 
kurmancî, soranî û goranî, edeba nûjen, 
roman, edeba berawirdê, rexneya 
edebî û wergera bi kurdî. Niha li 
zanîngeha me komek pirtûk bi zimanê 
kurdî ji bo beşa kurdî çap bûne û dê hin 
pirtûkên din jî bên çapkirin. Çavkaniyên 
ku li Bakur û Başûr tên bikaranîn her 
çiqas bi hewl û kedeke giranbiha hati‐
bin amadekirin jî tê de kêmasî û cihên 
rexneyê gelek in. Ev xalên lawaz ku di 
çavkaniyên wan de hene di yê me de 
kêmtir xwe nîşan didin. Em dizanin ku 
tim riwangeheka me ya rexnegirane li 
hemberî ew gotar û pirtûkên ku li ser vê 
babetê hatibin nivîsînê. Rexne ji bo 
pêşveçûn, ast bilindkirinê xwediyê 
roleke girîng e.  

 
Weke tê zanîn di kurdî de zar‐

avayên ji hev cudatir hene ji bo her 
kurd bikaribe hemû zaravayan biaxive 
di pêşerojê de xebatên we hene? 

 Zimanê kurdî ji aliyê zaravayan ve 
zimanekî gelekî dewlemend e û kêm 
ziman di dinyayê de hene. Li gorî min 
hemû devok û zaravayên kurdî bên 
parastîn. Ev mîrata çanda me ye, 
xezîneyeke mezin û giranbiha ye. Ji bo 
dewlemendiya zimanê me bê parastin 
divê ji çar parçeyên Kurdistanê kurd 
werin gel hev û lêkolîngehekê ava 
bikin, li ser ziman lêkolîn û arşîvan 
çêbikin. Ji bo hemû kurdan tiştekî pir 
baş e ku bi hemû zaravayan bizanibin 
lê mixabin niha ev ne pêkan e. Ji bo 
dewlemendiya zimanê me winda nebe 
me bi hewramî, erdelanî û leylexî jî tek‐
stên xwe ji wezareta perwerdeyê re 
şand. Hêvîdar im ku karên wiha berde‐
wam bin. 

Bextyar Secadî kî ye?
Bextyar Secadî di sala 1976’an de li rojhilatê Kurdistanê li bajarê Sine hat 
dinê. Wî lisans û lîsansa bilind li zanîngeha Tahranê li ser wêjeya îngilîzî 

qedandiye û li ser wêjeya îngilîzî doktora li Brîtanyayê û li Zanîngeha Pûna 
doktora li ser felsefeya rojava qedand. Rexnegir û lêkolîner e. Çend pirtûkên 

wî bi zimanê kurdî, îngilîzî û farisî hatine çapkirin. Her wiha niha endamê 
koma zanîstî ya kurdî û li Zanîngeha Kurdisatê mamosteyê beşa îngilîzî ye.   

WEZARETA PERWERDEYÊ KURDÎ FERMÎ NABÎNE

Divê xwendekar xwendinê bidomînin
Medya Bal Îbrahîm Ş. Mêsrkanlû

Me 12 salan li hemberî astengiyan xebatên xwe meşandin û me di sala 2015’an de 
40 xwendekaran wekî xwendekarên yekemîn ên Ziman û Wêjeya Kurdî li zanîngeha 

Kurdistanê wergirt. Niha 160 xwendekarên vê beşê hene 

Hebû tunebû, kesek ji xwedê mezin‐
tir tunebû. Li gundekî Qerejdaxê, 
malbatek hebû. Malbata Çûkê û 
Kulî. Ji ber ku xizan bûn û hinekî jî 
bêkêr bûn kesî zêde guh nedidan 
wan û ji wan hez nedikirin. Rojekê  
Çûkê da ser hev û da ber hev, da ku 
ji halê xwe re çarekê bibîne, lê tiştek 
nehat aqilê wê, ponijî bi ser halê 
xwe û Kuliyê reben de, Çûkê 
got Kuliyo. 

‐Kuro tu bi ya min dikî, 
em mala xwe ji van welatan 
bibin ! Emê herin welatekî ku 
kes me nas neke û dest bi jiya‐
neke nû bikin. Belkî 
Xwedê rizqê me 
fireh bike. 

Kulî got; Wele hur‐
met tu zanî, tu çawa bix‐
wazî bila wek te be. Piştî 
şêwr û mişêwrê giran, Çûkê û 
Kulî li hev kirin. Soz dane 
hev bi dil û can. Ga û ker 
anîn ber derî, cil dan 
ser piştê, hevsar xis‐
tin serî. Barkirin 
bar û ser bar, 

berê xwe dan gundê Kevnecar. 
Hatin Amedê, gundê Kevnecarê, 

mala xwe danîn bin darek çinarê. 
Çûkê agirek dada, nigê xwe li ber 
rada. Çêkir beroşek savar, bîn bela 
bû li Kevnecar. 

Gundiya xwe li bîna savarê girtin 
û ber bi Çûkê û Kulî ve hatin. 

‐Heyran hûn kîne, ji kune, hûn 
insin, hûn cinsin.  

Çûkê got; Em ne ji van dera ne, 
mêrê min şêxekî pir yeman e. Em 

çûne kîjan gundî ji me re jêki‐
rine berx û beran e. Jê re dibêjin 

Şêx Kulî, xwediyê kifş û kerameta 
ye, tu çi bêjî lê eyanê. 

Gundî lê tên hev û bi kêf û şahî wî 
dibin nava gund. Xaniyekî jê re vala 

dikin, mala wî dixin binî û wî dibin 
li serê odê datînin. Gundî li hev 

dibin kom û pesnê Şêx Kulî 
didin.Yek radibe û dibêje. 

‐Law ka hûn çi zanin 
ev meriv Şêx e, we çend 

kerametê wî dîtine. 
Dema ku wer dibêje, 

gundî disekinin û li çavê hev dinêrin, 
yekî bi aqil ji nav wan radibe û di‐

bêje. 
‐Heyran ka bisekinin, ez ê tiş‐

tekî jê sewal bikim, ku pê derxe 
ew Şêx e! 

Radibe diçe odeyeke din, Çûkekê 
û kuliyekî digre û dixe binê merkebê 
û bangî şêx dike. 

‐De ka bêje, di binê vê merkebê 
de çi heye? Kuliyê reben difikire lê ni‐
zane di bin merkebê de çi heye! 

Destê xwe li çokên xwe dixe û di‐
bêje; Axxxx axx Çûkê, te çi anî serê kulî 
? Dema ku merkebê radikin, lê dinêrin 
ku Çûkê dev li serê kuliyo kiriye. 

Êdî ji kerametê Şêx bawer kirin. 
Sond xwarin bi ocaxê Kulî, jê re 
birin çêlek û mî. Kulî bû mezinê 

gund. Giş mane rêncberê wî. 
Heta ku em şiyar nebin, wê Kulî ser‐

destê me bin.

Çûk û kulî 

Eşkere ye heya mirovên ku bi zimanê 
xwe bipeyivin hebin, ew ziman jî winda 
nabe. Lê îro gelek ziman di bin xetereya 
tunebûnê de ne. Zimanên ku hatine te‐
rikandin ku di herikîna xwezayî ya jiyana 
nûjen de neyên axaftin, ji ber kêmbûna 
endamên wê civakê yên ku bi wî zimanî 
ne axivin, bi xetereya tunebûnê re rû bi 
rû ne. Zimanên ku ji hêla pêşkeftinê ve 
têne asteng kirin ji ber ku ew ji hêla we‐
latên ku lê têne axaftin qedexe ne, û ji 
ber vê yekê xetereya wendabûnê heye. 

 Di pêvajoya asîmîlasyonê de, kesên 
ku ji bilî zimanê serdest zimanê wan ê 
zikmakî heye û hîs dikin ku ziman û 
çanda wan astek nizimtir û bêqîmetir e. 
Ev peyam dikare bi awayên nazik were 
ferz kirin. Hat tespîtkirin ku zimanê ewil 
ê ku mirov di jiyanê de pê radibin di 
mejî de sabît dimîne. Li gorî lêkolînerên 
Kanadayî yên ku bi diyardeyên xwe ev 
diyarde eşkere kirin, wan tespît kirin ku 
yekem zimanê zikmakî di zarokan de bi 

domdarî dimîne û ev fêrbûna ku di ji‐
yana wan a pêşerojê de di hişê wan de 
hate bicîh kirin, ji holê ranebe jî ger ew 
zimanek din fêr bibin û dikare di mijarên 
wekî bîranînê de dîsa derkeve holê. 

 Lêkolîn destnîşan dikin ku bîranîn û 
serpêhatiyên zaroktiya pêşîn bi taybetî 
di mejî de têne çap kirin. Her wiha ji bo 
zimanê ku pitik û zarokên biçûk di çend 
salên pêşîn ên jiyana xwe de dibihîsin an 
diaxivin derbas dibe. Heya niha, ne diyar 
bû ku tiştê ku ewqas zû tê fêrkirin di 
mejî de dimîne heya ku ew êdî neyê 
bikar anîn an jî neyê guheztin. Wek zi‐
manê yekem ê winda ku zarokek paşê 
ne dikare bibihîse û ne jî biaxive. Zanya‐
rên Kanadayî niha dikarin nîşan bidin ku 
mejiyê zarokan bersivê dide zimanê da‐
yikê, tewra ku ew êdî bixwe neaxivin. 
Lara J. ji zanîngeha McGill li Montreal. 
Psîkolog û neurologên ku bi Pierce re 
xebitîn encamên xebata xwe di kovara 
PNAS de pêşkêş dikin. 

 Lêkolîner çalakiya mejî berhev dikin. 
Di lêkolîna xwe de, lêkolîneran li 48 
keçên ku di zaroktiya xwe de bi zimanên 
Frensî û Çînî re rû bi rû bûne, nêrî. Bi 
berhevdanê wan dixwest fêr bibin ka 
bersivên di mejiyê beşdaran de çawa 

cûda dibin. Ji bo vê mabestê, wan di 
dema xwendinê de zarokên 9‐17 salî li 
sê koman dabeş kirin: Di ya yekem de, 
zarok ji malbatên fransîaxiv hatin û wek 
yekzimanî hatin mezin kirin. Keçên di 
koma duyemîn de ji malbatek çînî ji 
dayik bûn, berî sêyemîn salvegera xwe ji 
hêla malbatek fransî ve hatin pejirandin 
û dûv re tenê fransî diaxivîn. 

Beşa sêyemîn a beşdarên lêkolînê ji 
zayînê ve çînî bihîstin, di sê saliya xwe 
de fransî fêr bûn û bi herdu zimanan jî 
xweş diaxivîn. Tiştê ku di zaroktiya 
pêşîn de fêr dibe nayê nivîsandin. Lê‐
kolîneran qeydên dengî li ser hemî 
keçên bi dengên xwerû yên çînî lê bi 
fransî nedîtin lîstin.  

Wan di heman demê de tomogra‐
fiya resonansiya magnetîkî ya fonksiyo‐
nel (FMRI), rêbazek wênegirtinê, bikar 
anîn da ku binihêrin ka kîjan deverên 
mejî di dema bihîstinê de têne aktîfki‐
rin. Zarokên di herdu koman de ku di 
temenek zû de bi zimanê çînî re rû bi 
rû bûn, hate dîtin ku bi heman rengî 
çalakiya mejî nîşan didin, bêyî ku bi vî 
zimanî biaxivin an na. Van herêmên 
mejî di zarokên ku bi tenê bi fransî 
mezin bûne de ne çalak bûn. Ji vêna, 
lêkolîner encam didin ku bîranîna zima‐
nekî di mejî de maye, tewra ku zarok 
êdî bi vî zimanî neaxivin û bi hişmendî 
nikaribin wî bi bîr bînin. Zanyaran karî‐
bûn nîşan bidin ku ya ku tê fêrbûn nû‐
nertiya derûnî nagire û "ji bo ezmûna 
ziman di sê salên pêşîn ên pêşketinê de 
rewşek taybetî pêşniyar dikin." Li gorî 
lêkolîneran, encamên wan destnîşan 
dikin ku zanîna di destpêka jiyanê de 
hatî girtin di mejî de dimîne û ji ber vê 
yekê ezmûnên zaroktiya pêşîn bi ren‐
gek nezanîn bi salan an jî bêdawî, ban‐
dorê li ser wergirtina zanînê dike. 

Mejî zimanên zikmakî yên 
nexwendî jî tîne bîra xwe

Asîmîlasyon (pişaftin) têgeheke piralî û 
têrnaverok e. Lêbelê li gorî standardên 
zanistî du beşên wê yên sereke hene. Ji 
wan herdu beşan yek jê asîmîlasyona 
karbidestan e ku bi darê zorê li ser gel û 
mirovên bindest pêk tînin. Dewletên 
karbidest bi çek, çewsandin, qanûnên 
dijwar û bi qedexeyan dîrok, ziman, 
wêje, çand, vîn û hestên gelên bindest 
dihelînin û dimehînin.  

Beşa duyem jî otoasîmîlasyon (xwe‐
pişaftin) e. Otoasîmîlasyon takekes, 
kom û gel xwe bixwe asîmîle dike. Weke 
rûnê li ber tava havînê xwe dihelîne. 
Dev û dest ji ziman, wêje, çand û dîroka 
xwe berdide. Bi zimanê xwe napeyive û 
nanivîsîne, li çand û dîroka xwe xwedî 
dernakeve. Xwe bi xwe dihelîne û ji 
navê radike. Otoasîmîlasyon her çiqas 
rasterast ji aliyê dewlet an jî hêzên ser‐
dest ve neyê kirin jî dîsa kes û gelên bin‐
dest di bin bandor, tirs û siya hêzên 
zordest de dimînin û xwe bi xwe asîmîle 
dikin. Hêzên serdest dixwazin ku gelê 
mînorîte xwe înkar bikin û bihelînin. 

Otoasîmîlasyon ji asîmîlasyona serdes‐
tan xerabtir û dijwartir e. Ez dixwazim di 
vê nivîsa xwe de sedem û encamên 
otoasîmîlasyonê li jêr rêz bikim: 

•Kes û komên ku bi ziman, wêje, 
çand, dîrok û pêşeroja gelê xwe ne 
bawer bin, dest davêjin aşê otoasîmî‐
lasyonê, digerînin û xwe dihêrin. Bi zi‐

manê serdestan diaxivin û dinivîsînin. 
Dixwazin zûtir bişibin zorker û serdes‐
tên xwe. 

•Kesên xwepişaf, ziman û gelê xwe 
biçûk û bêqîmet dibînin. Xwe tim di bin 
çewsandina psîkolojîk de hîs dikin. 
Şerm dikin ku bi zimanê xwe biaxivin. 

•Zimanê xwe prîmîtîv (paşmayî) di‐

bînin û yê serdestên xwe jî nûjen, zan‐
yar û pêşketî dihesibînin. Bi axaftina zi‐
manê serdestên xwe, xwe zana, bajarî 
û serbilind dizanin.  

•Ji tirs û gefxwarina dewlet, civak û 
derdorên xwe bi zimanê serdestên xwe 
diaxivin û xwe vedişêrin. Dixwezin xwe 
ji bela û astengên zaliman biparêzin. 

•Pêşeroja serkeftina zarokên xwe di 
zimanê serdestan de dibînin. Li gorî za‐
nîna xwe heke zarok zimanê serdestan 
bizanibe dê bixwîne û kar bibîne. Zi‐
manê serdestan li derî dibistanê jî di 
bazar û peyaseya bazirganiyê de pere 
dike. Zimanê bindestan zerar, ziyan û 
feqîrbûnê tîne. 

•Zimanê serdestan zimanê zane û 
bajariyan dihesibînin, her weha zimanê 
serdestan kilida xwendin û şaristaniyê 
dizanin. Zimanê xwe bêxêr bêkêr,  
lawaz û yên gundiyên nezan guman 
dikin. Heke mirov vê pîvanê ji bo kurdî 
bigire; kurdî zimanekî paşvemayî û tirkî 
jî zimanekî pêşketî ye. Çawa mirov ji 
gund derbasî bajêr dibe, weha ji kurdî jî 
derbasî tirkî dibe. 

•Zarava û devokên cuda dibin sede‐
mên ku xelk bi hevdu re bi zimanê ser‐
destan bipeyivin. Wek mînak: Dema 
kurmanc û dimilî ji hevdu baş fam 
nekin, dest bi axavtina tirkî dikin. Tirkî 
dibe zimanê wan ê hevpar û hevkar. 
Dîsa dema yekî amedî û colemêrgî jî ji 
hevdu fêm nekin, dest bi axavtina tirkî 
dikin. Ev rê li ber otoasîmîlasyonê  
vedike. 

•Otoasîmîlasyon encama bêbawerî 
û şikestina kesayetiya netewî ye, tes‐
lîmbûna dagîrker û zorkerên xwe ye.

Sedem û encama otoasîmîlasyonê

Fatma Taşlî Tunç

Amed Tîgrîs

Dr. Abdullilah 
Polat

Piştî ku li ser rewşa Idlibê bi Rûsyayê 
negihan çareseriyekê û li hev nekirin 
dîsa hikûmeta tirk hêviyên xwe bi hev‐
dîtina di navbera Erdogan û Biden ve 
girêda û rayedarên hikûmeta tirk hin 
peyamên nêzîkatiya bi DYA’yê re dan. 
Her wiha bazara kirîna 40 balafirên F16 
ji DYA’yê xistin rojevê. 

 Lê em bala xwe hinekî bidin têkliyên 
di navera Tirkiye û DYA’yê de piştî ha‐
tina desthilatiya Joe Biden. Biden beriya 
ku bibe serokê DYA’yê daxuyaniyeke 
wiha dabû: “Desthilatiya Erdogan Dîkta‐
tor e û divê alîkariya muxalefetê bê kirin 
da ku dawî li desthilatiya wî bê”.  

Her wiha hêjayî bibîrxistinê ye ku 
Biden dema alîkarê serok Barack Obama 
bû di sala 2014’an de der barê têkliya 
Tirkiye bi komên çete û El Qaîdeyê re 
wiha gotibû: “ Tirkiye, Erebistana Siûdî û 
Îmaratên erebî hemû rengên alîkariyê 
didin çeteyên El Qaîde yên wekî Cebhet 
el Nusra û wan ji hemû cîhanê didin hev 
û derbasî Sûriyeyê dikin.”  

Di demekê de ku Tirkiye li hêviyê 
bû, Amerîkayê leşkerên xwe ji Sûriyeyê 
vekişîne, beriya çend rojan Biden pe‐
yama rewşa awarte ji bo mana saleke 
din li Sûriyeyê aşkera kir.   

Her wiha Biden sînyalek wiha da ku 
êdî dem hatiye leşkerên tirk axa Sûriyeyê 
terk bikin û wiha got: “Tevgerên leşkerî 
ên artêşa tirk li Bakur û Rojhilatê Sûriyeyê 
astengiyan ji karê me yê tunekirina çete‐
yên DAIŞ’ê re derdixin, her wiha ew tev‐
ger talukeyan li ser jiyana xelkê herêmê 
çêdikin û ewlekarî, aramî û aştiya herêmê 
têk dibin, wekî din jî ew tevger ji bo ewle‐
kariya neteweyî ya DYA’yê û siyaseta wê 
ya derve jî talukeyeke mezin e.”  

Bersiva Tirkiye jî li ser zimanê wezîrê 
karên derve Mevlud Çavuşoglu hat û 
wiha bersiv da DYA’yê: “ DYA’yê piştgi‐
riyê dide rêxistinên terorê ji bo Sûriyeyê 
parçe bike û ew di şerê xwe yê li dijî DA‐
IŞ’ê de ne ji dil e , her wiha wan şerva‐
nên DAIŞ’ê ji Sûriye birine Afganistanê.”  

Dîsa di van rojên dawî de bi pey‐
mana bi Yewnanistanê re, nakokiyek 
din li têkliya di navbera Tirkiye ,û 
DYA’yê de zêde bû. DYA û Yewnanis‐
tanê peymaneke nû ya leşkerî bi hevre 
nû kirin û li gorî wê peymanê êdî DYA‐
dikare leşkerên li 4 bargehên din li 
Yewnanistanê perwerde bike û wan 
bargehan jî bikar bîne.  

Li gorî dane û daxuyaniyên di nav‐
bera hikûmeta tirk û rêveberiya DYA’yê 
de wiha berdewam bike dibe ku rê li 
pêşiya derxistina artêşa tirk ji hemû Sû‐
riyeyê vebe. 

Niha jî wekî her cara ku hikûmeta tirk 
dikeve tengsiyê ji bo ku gelê tirk li derora 
xwe bicivîne şerê kurdan dike. Lewre em 
dibînin ku di van rojên dawî de dîsa dix‐
wazin raya giştî ya vî welatî bi rojeveke 
din mijûl bikin. Ew reva ji krîza aborî, 
rewşa siysî ku ew tê de ne û pirsgirêkên 
civakî di şerê li dijî kurdan de dibînin. 
Lewre em dibînin ku van rojên dawî dîsa 
rayedarên dewletê gefan li Rojava dixun.  

Wekî ji daxuyaniyên wan jî tê xuy‐
kirin heta niha destûr ji Rûsiya û 
DYA’yê wernegirtine, loma jî gazinan 
dikin û dibêjin ew xwedî li gotinên xwe 
derneketine û em ê bi xwe destwer‐
dana Rojava bikin.  

Ev gotin wekî me li jor destnîşan kir 
ji bo raya giştî ya Tirkiyeyê bi tiştekî din 
mijûl bikin û ji aliyekî din ve ji bo baza‐
rên nû bi Rûsya û DYA’yê re bikin dix‐
wazin bi vî rengî zextê li wan bike. 
Wekî peymanên berê jî ên bi hêzên 
navdewletî re, hikumeta tirk di van ba‐
zaran de yek armanca wê ya serke 
heye ew jî her û her pêşîgirtina li sta‐
tuya rojavayê Kurdistanê ye.  

Kurd û xiristiyan di hemû sanciyên za‐
yinê û jiyanê de cêwî ne. Ji hemû êrîş 
û şerê ku rû dane para xwe girtine. 
Niha jî goristanên şehîdên wan têne 
bombekirin. Serokomar Erdogan ji 
hestiyên şervanên wan ditirse. Her 
hestiyekî wan wekî şervanekî, şoreşge‐
rekî û gerîlayekî li hemberî xwe dibîne. 
Loma di bin axê de jî şerê wan dike.  

Kurd û xiristiyan du gelên kevnar 
ên xwedî şaristaniyên ku pêşengtiya 
mirovahiyê kirine ne. Li seranserî dî‐
rokê ji aliyê hêzên hegemonîk û em‐
peryalîst ve bûne qurbanî û bi 
jenosîdan re rû bi rû hatine. Kurd û xi‐
ristiyan bîr û baweriya wan cûda ye. 
Lê ya ku wan tîne gel hev jî exlaq û 
rêzdayin e. Kurd û xiristiyan cêwiyê 
hev in. Heman êş a ku gelê kurd ji çê‐
bûna xwe heta niha dikşîne gelê xiris‐
tiyan bi hemû neteweyên xwe ji aşûrî, 
ermenî, suryanî û kildanî ve wê janê 
dikşînin. Çawa li bakurê Kurdistanê 
malên kurdan hatin hilweşandin, 
gundê wan bi bildozeran ji binî ve 
hatin rakirin û rûxandin, çawa peyke‐
rên ku bi wan pênaseya şaristanî û 
kevnarbûna kurdan dikirin hatin şi‐
kandin, dizîn û talankirin; xiristiyan jî 
bi polîtîkayên qirkirinê re rû bi rû 
hatin. Osamaniyan bi darê zorê ew ji 
mal û gundên wan koç kirin. Tî û birçî 
bi ser rêyan xistin û bûn rêwiyên 
rêyên dûr, dirêj û bi êş. Jinên wan di 
komkujiyan de hatin qetilkirin. Bi ren‐
gekî hov hatin tecawizkirin. Di heman 
wextê de bi şûran zikê wan qetandin 
û zarokên wan ji zikê wan derxisitin. Li 
ser zayenda zarokan ketin şert. Pişt re 
hem dayik û hem jî zarokên zikê wan 
qetil kirin.  

Gotin ango nivîsandin nikare be‐
şekî biçûk ji êşa her du gelan binivî‐
sîne ango bîne ziman. Ji ber ku ew êş 
û kul ji gotinan mezintir in. Ancax çiya 
wê êşa wan hîs dike û pê re diheje. Ji 
ber ku van çiyayan jî şahidî ji rêwitiya 
wan re kiriye. Şahidî ji pêxwasiya lin‐
gên wan ku tijî strî dibûn re kiriye. Şa‐
hidî ji qelişîna wan lingên ku xwînê di 
binê wan re diavêtin re kiriye. Di wan 

salan de ji ber nebûna saziyek siyasî 
ya ku nûneratiya aşûriyan di formên 
navneteweyî de dike, di komkujiyên 
Seyfo yê de tu guhdaneke navnete‐
weyî tune bû. 

Ji derveyî meseleyên qirkirinê, bû‐
yerên bêrêztiyê jî li dijî bîr û baweriya 
wan kirine. Mînak li gel hemû netewe‐
yan tiştekî bi nirx û pîroz heye ku kes 
nêzî wê jî nabe. Ango xirabiyan li dijî 
wê nakin û zirarê nadinê heye. Ew jî 
gor in. Li ser goran gul û çîçek têne 
çandin. Ayetên pîroz têne xwendin û 
rehm ji dilovaniya wan re tê xwestin. Li 
her deverê wiha ye. Lê hinek goristan 
hene ku bi qasî dilpakiya wan kesên ku 
jiyana xwe ji dest dane, gorên wan jî 
pîroz in û her kes li gorî vê pîrozbûnê 
nêzî wan dibe. Siyaseta îmhakirinê ya 
ku Tirkiye li bakurê Kurdistanê li dijî 
gorên şervanên kurd dide meşandin 
heya niha jî dewam dike. 

Li gorî nûçeyên Ajansa Mezopo‐
tamyayê, ji sala 2015’an heta 2020’î li 
bakurê Kurdistanê li dijî goristanên 
şervanên kurd şervanên li dijî dagirke‐
riyê parastina ax û rumeta xwe kirine, 
47 êrîş pêk hatine. Bi sedan gor hatine 
rûxandin. Her wiha helîkopterên tirk 
gor û goristan bombebaran kirin. Ji bo 
temamî gor û perestegehan xera 
bikin, bildozer bi kar anîn.  

Lê nehatiye zanîn ku Tirkiye di sala 
2021'ê de li bakurê Kurdistanê çiqas 
êrîş biriye ser çend goristanên şerva‐
nên kurd. Lê îsal Tirkiyeyê li ber çavên 
hemû cîhanê li dijî goristanên şerva‐
nên Efrînê bêrêztiyeke pir mezin kir. 
Gelek Goristanên Şehîdan li Efrînê ha‐
tine rûxandin û xirakirin. Ji dema ku 
Tirkiyeyê di sala 2018'an de Efrîn dagir 
kir heta niha êrîşan dike. Li gorî ku ha‐
tiye teqezkirin, di encama bombeba‐
rana Tirkiyeyê de Goristana Ş.Seydo 
hatiye xirakirin. Her wiha çeteyan zira‐
rên pir mezin gihandine Goristana 
Ş.Refîq. Di heman wextê de jî hinek 
agahî teqez dikin ku Tirkiye, barege‐
heke leşkerî li goristanê avakiriye. Ba‐
zarek jî li goristana Ş.Avesta hatiye 
vekirin. Herî dawî jî Tirkiyeyê Goris‐

tana Şehîdan a li pişt Nexweşxaneya 
Efrînê ku cenazeyên 71 şervanên kurd 
ên di şerê parastina Efrînê de jiyana 
xwe ji dest dan, vekirin û cenazeyê 
wan birin cihekî nediyar. Bêrêztiya da‐
girkeriyê li vir ranewestiya, li hember 
Goristana Şehîdên Serêkaniyê jî 
heman tişt kiriye, gorên şehîdan xira‐
kirine û li şûna wê baregeheke leşkerî 
avakirine.  

Di 7'ê cotmehê de jî dewleta tirk a 
dagirker gundê Til Şinan ku li rojhilatê 
navçeya Til Temirê dikeve, bi dijwarî 
gund topbaran kirin. Di encama vê 
topbaranê de jî ziyanên pir mezin gi‐
hîştin mal û milkên sivîlan. Di heman 
wextê de jî zirar gihîştin Goristana Şe‐
hîdên Aşûrî ku di encama şerê li dijî te‐
rorê de bi şervanên YPJ/YPG'ê re li ber 
xwe dan û gihîştin asta şehadetê lê 
hatibûn veşartin. Di vir de jî silsileya 
êrîş û bêrêztiya Tirkiyeyê li dijî gorên 
şehîdan ango li dijî hestiyên wan rane‐
westiya û didome. Tirkiyê ji hestiyên 
şehîdên ku bi xwîna xwe bûn yek, di‐
tirse. Ma aqileke ku yek ji hestiyên mi‐
riyan bitirse ango li hember wan 
êrîşan pêk bîne heye? Lê Tirkiye ji hes‐
tiyên şehîdên tevgera azadiyê û hev‐
karên wan yên di serkeftina li dijî 

terorê û dagirkeriyê de ditrise. Tirkiye 
her hestiyek ji van hestiyan wekî şer‐
vanan û gerîlayan ji xwe re dihesibîne 
û wekî ku sax in û li dijî wan şer dikin 
dibîne. Ji lewra bi vê kînê û hêrsê di 
bin axê de şerê wan dike. Wekî dînan 
li Erdogan hatiye, tevgera azadiyê di 
xewnên xwe yên şevan de dibîne. Tev‐
gera azadiyê bi serkeftinên dîrokî ku bi 
dest dixe ji tirkiyê û erdogan re dibe 
wekî hestiyê ku di qirika wan de bi‐
mîne ne dikarin daqurtînin û ne jî di‐
karin dest jê berdin. Şehîd ji tevgera 
azadiyê re, ew mûm û hêza berxweda‐
niyê û berdewamiya têkoşînê ne. Ji 
hevrêyên xwe yên şehîd hêz û kîna 
hember dagirkeriyê digrin û bi rihê 
tolhildanê şer dikin. Tew ku li Rojavayê 
Kurdistanê xwîna kurd, ereb, aşûrî û 
suryaniyan bûne yek, ev hevgirtin tenê 
dihêle ku Erdogan dîn bibe û wekî 
gurê har dev biavêje her derê.  

Ji bakurê Kurdistanê heta rojavayê 
Kurdistanê êrîş û bêrêzitiya Erdogan a 
li dijî goristanên Şehîdan ranewestiya 
ye, divê ku ji vê yekê re êdî sînorek 
hebe ku wê dagirkeriyê û êrîşan ra‐
westîne. Ne malbat û ne jî exlaqê mi‐
rovahiyê û ne jî di ol û bawerî vê yekê 
qebûl dike.  

Gefan li rojavayê  
Kurdistanê dixwin

Du gel û çarenûseke hevpar

Li Tirkiyeyê dema mijar dibe kurd û 
doza azadiyê ne mimkune ku mirov 
bikaribe qala maf û hiqûqê bike. Di vê 
mijarê de hemû partiyên hatine ser 
textê desthilatdariyê xwedî heman 
têgehê bûn. Lê AKP ji van cûda ye! 

Rêveriya Erdogan ji roja hatiye ser 
erkê heya îro hertim bi pêkanînên 
xwe yên li dijî kurdan ketiye rojevê. Ji 
ber van pêkanînên desthilatdariyê di 
nava civakê de jî li dijî gelê kurd gelek 
caran êrişên nijadperestan pêşketin.  

Ev êriş û binpêkirin bi qanûnên 
taybet belavî hemû beşên civakê ha‐
tine kirin. Bi taybet ev qanûn ji bo îra‐
deya kurdên têkoşer bişkînin hatin 
derxistin.  

Ji bo kesên ku xwedî îrade, têkoşer, 
çalakvan û şoreşger ji doza xwe durbik‐
evin di destûra bingehîn de hin xalên 
taybet hatin bicîh kirin. Bi vê ve girê‐
dayî desthilatdariya AKP’ê ji xwe re di 
warê qaşo qanûnî de zemînek avakir.  

Di vê guhertina mijara gotinê de  
herî zêde girtiyên azadiyê bi bandor 
bûn. Ji ber ku li girtîgehan çi diqe‐
wime zêde nayê zanîn, bêqanûniya li 

ser girtiya tê ferzkirin jî naye dîtin 
ango nexwestin bibînin.  

Girtiyên azadiyê bi çalakiyên cûda 
hertim hewildan dengê xwe bidin bi‐
hîstin. Di vê mijarê de hin sazî û rêxis‐
tinên mafên girtiyan diparêzin kêm be 
jî bûn dengê girtiyan. Lê ji ber bêqa‐
nûnî li tevahî welat û saziyên wê be‐
lavbûye kesî gûh neda dengê wan jî.  

Ev qanûna dijminane ya li dijî girti‐
yên azadiyê êdî hatiye radeyek pir 
xeter. Di roja me ya îroyîn de pêkanî‐
nên li girtîgehan di rewşeke ku her 
diçe xirabtir dibe de ye. 

Li tevahiya cîhanê girtîgeh hemû 
wek cihên herî qirêj ên li dijî mirova‐
hiyê ye. Kesên dikevin girtîgehan ji 
hamû mafan bêpar tên hiştin. Ji xwe 
navê “GIRTÎGEH” tê wateya qûtiya 
girtî û tekîliya bi derve re nîne. Tu dijî 
lê tune yî. Tevî vê jî rejîmên faşîst bi 
vê jî têr nabin û çav berdidin nefesa 
ku girtî digrin. 

Li girtîgehên Tirkiyeyê jî rewş ev e. 
Bi qanûnên taybet statuya gelek girtî‐
gehan hat guhertin. Ji bo girtiyan ji 
hev dur bixin, wan bê îrade bihêlin, di 

wan de hêsta azadiyê bikujin serî li 
gelek rê û rêbazên qirêj dan. Ev polîtî‐
kaya ku bi dethilatdariya AKP’ê re 
pêşket bi vê yekê jî sînordar nema. 
Niha jî bi şêwazekî qirêj poşmantî li 
ser girtiyan tê ferzkirin.  

Bi dehan girtiyên newxweş tevî ku 
cezayê xwe temam kirine nayên ber‐
dan. Sedem çiye? Ji ber ku ne poş‐
man e. Ji bo çi poşman be? Kesên ku 
daxwaza azadiya xwe bike çima poş‐
man bibe. Kesê ku ji bo pergaleke de‐
mokratir têkoşiyabe dê çima poşman 
bibe. Kesê ku ji bo azadiya raman û fi‐
kirê xebat dabe meşandin çima poş‐
man be. Kesê ku mafê mirovan 
parastibe çima poşman bibe.  

Ji ber ku ev daxwaz di têgeha 
AKP’ê de nîne û wek mijarê qedexe‐
kirî hatine pênasekirin qedexene. 
Lewma kesên daxwaza van mafan 
dikin jî divê bên cezakirin. Lewma 
desthilatdariya AKP’ê bi vê qanûna 
dermirovî hewl dide girtiyan ceza bike 
û îradeya wan bişkîne.  

Bi vê bêqanûniyê bi dehan girti‐
yên nexweş jî tevî raporên doktoran 

ku dibêjin; “rewşa wî/ê dest nade di 
girtîgehê de bimîne” jî nayên berdan. 
Bi zanebûn mirin li ser wan tê ferz 
kirin. Yek ji van kesan jî Mehmet Emîn 
Ozkan ê 83’ê salî ye. Jixwe Mehmet 
Emîn Ozkan di hevdîtinek xwe de ji 
malbata xwe re gotibû “li benda mi‐
rina min in.”  

Dewleta vê pêkanîna dermirovî ji 
girtiyên azadiyê re rewa dibîne li him‐
ber kesên tecawizkar, diz, çete, qatî‐
lan jî xwedî rahm e. Kesên zarokan 
tecawiz dikin, jinan dikujin, dikevin 
xwîna kesan jî di nava çend hefteyan 
de tên berdan. Ev jî li Tirkiyeyê asta 
hiqûqa heyî radixe ber çavan.  

Tevî van zext û înkarê jî bi dehan 
girtiyên Azadiyê xwedî li îradeya xwe 
derdikevin. Ji bo wan têkoşîn ar‐
manca serekeye. Li himberî van pêka‐
nînên faşîst serînetewandin jî 
têkoşîna herî bi wate û girîng e.  

Lewma divê em bikaribin li dijî van 
pêkanînên li ser girtiyên azadiyê tên 
ferzkirin dengê xwe bilind bikin û 
bibin dengê bi hezaran girtiyên xwedî 
rûmet. Ev erka me hemiyan e.  

Xweşkanî

Felemez Ulug ‘Poşmantî’ tê ferzkirin Rizoyê Xerzî

Sorgul Şêxo

Di dîroka civaka êzd de heft sal berê 
Şengal bi destê cinana hat azadkirin û 
rêveberiyeke demokratîk li Şengalê hat 
avakirin. Di heman demê de, makîne‐
yên ragihandinê yên PDK’ê û dewleta 
tirk bi hevkariya hin hêzên herêmî, 
dest bi ragihandina vê rêveberiya azad 
kirin. Lêbelê ev heft sal in keç û lawên 
civaka êzidî li dijî hemû komployên li 
dijî îradeya Rêveberiya Xweser li ber 
xwe didin û berxwedana xwe berde‐
wam dikin. 

Di 9’ê Cotmeha sala borî de hiku‐
meta El‐Kazmî û PDK’ê li ser Şengalê 
peymanek mohr kirin. Armanca yeke‐
mîn a vê hevpeymanê têkbirina rêve‐
beriya xweser û ya duyemîn jî 
biderxistina hêzên êzîdî ji Şengalê ye, 
bi mebesta avakirina projeyên aborî 
yên hevbeş di navbera Tirkiyê û Îraqê 
de ye. Bi taybet jî dixwazin bendava 
elFaw ya Îraqî bi Tirkiyeyê ve girêbidin. 

Lê vê carê jî PDK’ê dest bi propa‐
gandeyek mezin bi riya fînansekirina 
gran ji şirketên rêzezincîrên erebî re 
kirî da ku xuya bikin ku pêşmergeyan 
navçeya Şengalê azad kirine. Di heman 
mijarê de, tîmên wênekêşiyê, rêzezin‐
cîra bi navê (şeva ketinê) li Hewlêrê bi 
dawîkirin, ew ji hêla senarîstê Misrî 
Mejdî Sabir ve hatiy nivîsandin. Gelek 
lîstikvanên Ereb ji Îraq, Sûriye, Urdin, 
Misir û Tunisê ve dilîzin. Ev rêzezincîr 
sala bê dê were temaşekirin, têde 
xuya dikin çawa Şengal û Musil ji hêla 
pêşmergeyan û artêşa Îraqî ve tê  
azadkirin. 

PDK bi heman rêbazan hewl dide 
xuya bike ku wan Şengal ji DAIŞ’ê rizgar 

kirine. Di dema hemleyên propogande‐
yên ji hilbijartinên Îraqê re, hêzeke leş‐
kerî ji pêşmergeyan tevî artêşa Îraqê 
xwestin bikevin Şengalê. Lê belê keç û 
kurên civaka êzdî li hember hemû 
hewldanên PDK’ê li ser piyan bûn. 
Gelek caran, Nêçîrvan Berzanî, di dema 
hemleya hilbijartinê de ji partiya xwe 
re got ku Şengal ji hêla pêşmergeyan 
ve hat avakirin, û dubare kir ku pêş‐
merge dê hewl bide bikeve Şengalê. Ev 
jî her tim niyeta PDK’ê ya bi riya hev‐
peymanan bi dewletan re weke pey‐
mana 9’ê Cotmeha borî dixwazin pêk 
bînin.   

Di rastiyê de, ji komkujiyên di deh 
salên borî de li ser civaka êzdî pêkha‐
tine, tu proje yan mekanîzmayek der‐
neket da ku civaka êzdî wanêyekî  
dîrokî jê werbigire, ji bo parastin û bi 
rêxistinkirina xwe yan avakirina hevgir‐
tinekê di navbera xwe de. Lêbelê, kom‐
kujiya dawî ya di 3’ê Tebaxa 2014’an 
de pêkhat ji hemû komkujiyên din qi‐
rêjtir bû. Êzdiyan mask û rûyê rast ya 
dewletan û partiyên Kurdistanî hevka‐
rên dagirkeran akera kirin. Ew Kurdis‐
taniyên revok gelê Şengalê li pêşberî 
komkûjiyê hiştin. Li ser vî esasî civaka 
Şengalê bi lez xwe bi rêxistin kirin û ye‐
kitiya xwe ava kirin. 

Hemû kes baş dizanin ku azadgerên 
Şengalê ji civaka êzdî ne, bi rêveberiya 
Ş. Dilşêr Herekol, yê ku bi meşê komek 
ji 12 kesan ji çiyayên Kurdistanê meşi‐
yan hatin navçeya Şengalê, da ku rê li 
ber mezintirîn komkûjiya di dîroka ser‐
dema nûjen de bigirin. Şehîd Dilşêr He‐
rekol û Egîd Civiyan bingehek xurt ji bo 
avakirina yekîneyên parastina Şenglê 
avakirin. Îro jî ew li ser şopa wan in û 

kes nikare bûyerên li Şengalê bûne û 
kesên Şengal  ji destê terorê rizgar ki‐
rine ji bîr bike. Her wiha, dîmenên vî‐
deoyên li ser setelaytan hatine 
weşandin, dema artêşa Îraqê û pêş‐
merge ji Şengalê reviyan û gelê wê li 
hemberî mezintirîn komkûjî di vê sed‐
salê de hiştin, piştrast dike kesên Şen‐
gal azadkirine kîne. Çawa hêzên 
komploger bi hevkariya PDK’ê kirin ku 
xuya bikin wan Şengal ji destê DAIŞ’ê 
rizgarkirine, lêbelê ew nikarin qehra‐
manên jiyana xwe di rizgarkirina Şen‐
galê de winda kirine înkar bikin û ne jî 
dîrok dikare rûplên xwe li ber berxwe‐
dan û têkoşîna civaka Êzdî veşêre. 

Piştî rizgarkirina Şengalê, jinên Êzdî 

cara yekem tev li hemleyên rizgarkirina 
Bakûr û Rojhilatê Sûriyeyê bûn û bi 
taybet di paytexta xîlafeta DAIŞ’ê 
(Reqqa). Tevî avakirina hêzên leşkerî, 
civaka êzdî weke mêşên hingiv xebitîn. 
Bênavber xwe bi rêxistin kirin da ku 
îradeyek xwe ya siyasî avabikin. Wis rê‐
veberiya xweseriya demokratîk li Şen‐
galê di nav binmayên komkûjiyê de 
avakirin. Ev heft sal in bênavber kar 
dikin. Bi şev û roj bi armanca parastina 
civaka êzdî da ku bighêje îradeyek êzdi‐
yane kar û xebatên azadiyê dikin.  

Rêveberiya xweser li Şengalê gihişt 
asteke pir girîng di dîroka civaka Êzdî 
de. Di kongreya wê ya çaremîn de ya 
ku di 24’ê tîrmeha borî de li dar ketibû 

pêkhateyên ereb jî tev li rêveberiyê 
bûbûn. Bi vê rêveberiya ji êzdî û ere‐
ban pêk tê, bû nimûneya pêşengtiya ci‐
vaka êzdî û ev rêveberî bû rêveberiya 
îdeal a herî serkeftî li qada Îraqê. 

Tevî gelek êrîş û komployên li dijî 
Şengalê digerin hê jî keç û kurên civaka 
êzdî berxwedan û têkoşîna xwe li hem‐
berî hemû hêzên dixwazin rêveberiya 
wan a xweser têk bibin berdewam 
dikin. Her wiha, rêveberiya xweser bû 
hêzeke siyasî û bingehîn di navçeya 
Şengalê de. Her çiqas PDK û hevkarên 
wê yên komploger hewl bidin vê rêve‐
beriyê ji hev belav bikin jî lê hemû ras‐
tiya “kê Şengal ji terorîstan rizgar kir” 
baş tê zanîn. 

Kesên Şengal azad kirine diyar in

Li Almanyayê hilbijartina parlementoyê 
çêbû. Berî ku em derbasî encam û girê‐
dayî wê pêşeroja desthilatdariyê bibin, 
ka werin em hinek partiyên girîng ên 
ku tev li hilbijartinê bûne nas bikin: 

•SPD: Partiya Demokratên Sosyal û 
her wiha şirîkê hikumeta niha ya bi An‐
gela Merkelê re bû. Zêdetir wek par‐
tiya kar û kedkaran tê nasîn. Bes di 
hilbijartinên salên borî de xuya kir ku 
zêde cudahiya wan û kesên muhafeze‐
kar nînin. 

•CDU/CSU: Herdu partî jî yên xirist‐
yan in û Merkel ew herdu gîhandine 
hev. Xeta wan zêdetir xeteke muhafe‐
zekar û kevneşop e. 

•Die Linke: Partiya çepgirên ku him 
dostên kurdan û him jî dostên biyaniya 
ne. 

•Grunen: Ango Partiya Keskan ku di 
demên dawî de bûye partiyek herî 
mezin ya Almanyayê. Piştî partiya çep‐
giran, partiya herî nêzî kurdan partiya 
keskan e. 

•FDP: Partiya Lîberal a Almanyayê 
ku zêdetir pola bilind ya civakê temsîl 
dike û zêdetir ji aliyê dewlemend û kar‐
sazan ve tê hilbijartin. 

•AfD: Ango Partiya Alternatîf a ji bo 
Almanyayê, ku wek nijadparest tê 
nasîn.Wek MHP ya Tirkiyeyê ye. Cuda‐
hiya mezin ew e ku li Almanyayê hemû 
partiyan aşkera daxuyanî dan ku ew 
naxwazin bi partiyek nijadperest û fa‐
şîst re têkiliyan deynin û karên hevbeş 
bikin. Xwezî li Tirkiyê jî têgihiştinek 
wisa heba ku hemû partiyên demokrat 

bi yek dengî bigota‘ Em bi partiyek ni‐
jadperest û faşîst wek MHP’ê re hevka‐
riyê nakin. 

Ka em li encama hilbijartinan binê‐
rin. Di encama hilbijartinan de partiya 
Sosyal Demokratan SPD bi ser ket û 
dengê herî zêde girt bi 25,7%. Duye‐
mîn Hevgirtina ji partiyên xiristyan CDU 
û CSU bi 24,1% ku bi navê Union ango 
„Yekitî“ tê nasîn. Partiya Keskan bi 
14,8% bû Sêyemîn. Hêjayî gotinê ye ku 
partiya Keskan di destpêka kampan‐
yeya hilbijartinê de yekemîn bû, bes ji 
ber hinek nûçeyên negatîf pêşketina 
xwe wenda kirin. Piştî partiya Keskan 
partiya Lîberal a Elmanya 11,5%, par‐
tiya Nijadperest AfD 10,3% û mixabin 
partiya Çepgir 4,9% girtin. Mixabin ji 
ber ku li gora hilbijartina borî partiya 
çepgir gelek deng wenda kirin. 

Rêjeya tevlîbûna hilbijartinê jî 
76,6% bû – ku ev rêje ji bo welatên 
ewrupî ne xerab û ne jî gelek baş e. 

Wek min anî ziman partiya herî 
dostê kurdan partiya çepgiran e. Ji ber 
wê jî xemgînim ji ber encama wan. Lê 
dîsa jî ji ber ku 3 namzetên herêmî û 
seranser girtin bendava 5% ji bo wan 
derbas nebûn û her çend di bin ben‐
davê de man jî dîsa jî dikarîbûn têkevin 
parlementoyê. Ev jî sedemek biçûk a 
kêfxweşiyê bû ji bo min û hemû kur‐
dan. Wek partiya çepgir, partiya Kes‐
kan jî di hilbijartinên li tirkiyêyê de 
rengê xwe zelal kiribûn û piştgirî dabûn 
HDP‘ê. 

Niha ji ber ku partiya Sosyal Demo‐
krat SPD bi ser ket, mafê wan heye ku 
hikumetê saz bikin. Ku partiya SPD ni‐
karibe hikumetê saz bike, mafê avaki‐
rina hikumetê derbasî partiya duyemîn 
ango CDU/CSU dibe. 

Li gora nûçeyên dawî SPD dest bi 
danûstendinên bi Partiyên Kesk û Lîbe‐
ralan re kirine. Li Almanyayê jê re dibê‐
jin ku îhtimala herî mezin ew e ku 

Koalîsyona “Lemba Trafîkê“ – ango 
Kesk û Sor û Zer dê were ser desthilat‐
dariyê. Kesk ji bo partiya Keskan (Die 
Grünen), Sor ji bo partiya Sosyal De‐
mokrat (SPD) û Zer jî ji bo partiya Lîbe‐
ral (FDP). 

Sedemên ku partiya Merkel ango 
Xiristyanan CDU/CSU ewqas deng 
wenda kirin ev in: Di salên borî de hi‐
kumetê mijarên wek pêşdexistinên 
teknolojiyê, parastina xwezayê, mafên 
kedkar û karkeran û her wiha gelek 
malbat ji bîr kirin. Sedemek din a 
mezin jî ew e ku ev 12 salin li ser dest‐
hilatdariyê ne. Ku rêxistinek ango parti‐
yek gelek zêde li ser desthilatdariyê 
bimîne navê wan di nava gelek karên 
qirêj û sosret de jî derbas dibin. Se‐
dema dawî jî ew e ku di vê hilbijartinê 
de qet bi “naverokan“ re nexebitîn. 
Ango tu kesî nizanîbû ka ew ê çi bikin û 
çi dixwazin. Tenê gotin: “Ev 12 sal in 
em vî karî dikin, em dixwazin carek din 
bikin.“ Li hember nêzîkatiyek wisa hil‐
bijêran jî bersiveke xweş dan – li gor 
fikra min. Niha jî rêvebiriya partiyê tev 
ji bo rexnedayînê xwe amade dikin. Ev 
jî xalek gelek baş e ku mixabin li wela‐
tên wek Tirkiyeyê ev yek gelek kêm e. 
Wek mînak serokê CHP‘ê ku gelek hil‐
bijartinan winda dike û dîsa jî rê li him‐
ber kesekî/ê venake. 

Sedema windakirina partiya çepgir 
jî bêguman hebû. Sedema sereke ew e 
ku ji aliyekî nêzîkî Rusya û Putîn dibin û 
ji aliyê din jî dixwazin NATO wek rêxis‐
tin ji holê rabe. Her wiha gelek kesên 
navdar û serkeftî ji nav xwe derxistin. 
Dil dixwest ku partiya çepgir hîn zêde‐

tir deng bistîne lê ew jî wek çepê tirkan 
gelek lewaz man. 

Em werin partiyên “Lembeya Tra‐
fîkê“ – Sosyal Demokrat, Kesk û Lîbe‐
ral. Beriya danûstendina hemû 
partiyan bêguman xetên xwe yên sor 
destnîşan kirin. Lê di encamê de dîsa bi 
awayekî li hev dikin. Ji ber ku berje‐
wendiyên neteweyî ji berjewendiyên 
partiyan ango kesan girîngtir in. Em 
kurd dikarin gelek mînak ji wan bigrin. 
mixabin li cem kurdan gelek caran ber‐
jewendiyên kesane ango partiyan, ali‐
yên olî ji yê neteweyî girîngtir in. 

Naveroka hikumeta nû dê ji van mi‐
jaran pêk were: 

Partiya Keskan dixwazin parastina 
xwezayê, malbatê û pêşdexistina tek‐
nolojiyê derdixin pêş. Partiya Sosyal 
Demokrat jî dixwazin mehane ya kar‐
ker û kedkaran zêdetir bike û her wiha 
pereyê tekawîtê/pensiyonê zêdetir 
bike. Partiya Lîberalan jî pêşdexistina 
almanya ji aliyê teknîk û teknolojiyê û 
her wiha parastina karsaz û şîrketan 
derxîne pêş. 

Di encamê de ew ê Partiya Sosyal 
Demokrat û Keskan zêdetir mafê axaf‐
tinê bi dest bixin û hêvîdarim kesek 
wek Cem Ozdemir ku gelek caran pişt‐
giriya xwe daye HDP’ê û Selahattîn De‐
mîrtaş û her wiha dijberî Erdogan 
axiviye, bibe wezîrê karê derve…. 

Her sê partiyan gotine ku ew dix‐
wazin herî dawî heya serê salê hiku‐
metê saz bikin. Ew ê naveroka 
peymana koalîsyonê jî di demên pêşiya 
me de eşkere bibe. Hêvîdarim ku hiku‐
metek dostê kurdan ava bibe.

Hilbijartinên Almanyayê û encamên wê

Serdem Silo

Siyamed Sîpan 

Di serê nivîsê de divê em pêşî pênaseya 
gurçik, hemodiyalîz û delametê ya van 
herduyan bikin. Ha vê jî diyar bikim, ev ni‐
vîskara we di sala 2017’an de ji zaningeha 
Yakin Doguyê destûrnameya teknîkerîya 
diyalîzê sitendiye, belê weke gelek ciwa‐
nan neçûye ser karê xwe. Axir me jî got 
bila ev destûrname betal neçe gorê, em 
bi kurmancîya şîrîn gelê xwe li ser gurçi‐
kên wan agahdar bikin. 

 Gurçik; beşek ji organên derxistinê ye 
û dişibe fasûliyeyê, her yek digihe heya 
nêzî 13 cm. Ev organ di serî de ure (da‐
ringa biazot ku bi mîzê ji bedenê derdi‐
keve) tiştên go wê bê avêtin ji nav xwînê 
diparzinîne û wan bi avê re weke mîzê ji 
laş derdixe. Yanî tiştê nebaş û bê avêtin bi 
saya gurçikên me tê avêtin. Ew hin mîne‐
ralên ku ji bo laşê me hewce ne di hev‐
sengîyê de dihêle. Ev mîneral; xwê, 
potasyûm, magnezyûm, av, glîkoz û pro‐
teîn in. Her wiha bi alîkarîya hormona 
renîn ku ew çê dikin tansîyona xwînê di 
hevsengîyê de dihêle. Dîsa bi hormona 
erîtropoetîn( ew çê dike) mêjiyê hestî teş‐
wîq dike û alîkariya hilberîna xwînê dike. 
Bi misogerkirina karanîna vîtamîna D ku 
di laş de tê girtin ew rêjeya kalsiyûm‐fos‐
forê di xwînê de hevseng dike û beşdarî 
avahiyek hestî ya tendurist dibe. Îcar bifi‐
kirin go gurçikên we êdî nema dikare van 
xebata bike, herdu jî têk diçin. Du cûre‐
yên têkçûna gurçikan hene; akût û kronîk. 
Akût bi bûyerên ji nişkêvê pêk tên heke 
zû bên tedawî kirin îxtîmal heye baş bibin. 
Ev bûyer weke mînak; tansîyona ji niş‐

kêve daketî, îltîhabgirtina gurçikan, der‐
baskirina emelîyatên mezin, alerjîgirtina 
hin dermanan, hin jahrîketin, girtîbûna 
rêya îdrarê( weke kevir). 

Têkçûyîna kronîk ya gurçikan; di de‐
meke dirêj de çê dibe. Diyabet, bilindbû‐
yîna tansîyon, nexweşiyên damarî yên 
gurçikê, nexweşiyên din dibin sedema 
tekçûyîna kronîk a gurçikan. Nîşaneyên 
van tekçûnan jî bi bêhalbûn, dilxelandin, 
vereşandin, bêîştahî, edema ji ber kom‐
bûna av û xwê di laş de, bilindbûna tansi‐
yon û hwd. 

Em werin cihê kar û barên mîna teda‐
wiyê. Tedawîya têkçûyîna gurçika sê tişt 
in: hemodiyalîz, diyalîza perîtonê û ya 
herî xweş dîtina gurçikek nû ye, yanî 
neqil. Em ê gelekî li ser dîyalîza perîtonê 
nesekinin ji ber ku karekî taybet e, nex‐

weş bi taybetî li malên xwe bikartînin. 
 Di fêrbûna du salan de bêhtir bala 

me dan hemodîyalîzê ji ber wê ez ê behsa 
hemodîyalîzê bikim.  

Hemodiyalîz, yanî gurçikên çêbûwar bi 
rêya mekîneyek 110 kg xwîna nexweş tê 
paqij/parzûn kirin. Yanî erka ku êdî gurçi‐
kên me nikarin bikin ev mekîne dike. Li 
gor tenduristîya nexweş heftê du yan sê 
caran nêzî 4 saetan ev kar tê kirin. Di nava 
4 saetan de 70‐100 lître xwînê diparzi‐
nîne, hema gurçikên mirov nêzî 150 gram 
e û dikare 1500 lître xwînê biparzinîne. 
Nexweş ji jiyana asayî dûr dikeve, bi stresa 
fizîkî û derûnî rû bi rû dimîne. Ji bilî van, 
tedawîyan dîyet û dermana, girêdayîbûna 
mekîneyekê, her wiha stresa herî mezin 
ew dema dikevin diyalîzê ye. Ji ber van ji 
xwe divê her nexweş psîkoterapîya taybet 

bigire. Di vê kirê de du cûreyên vekirina 
damar hene ji bo dan û standina xwînê; 
yek jê damara ku xwîna paqij jê diherike û 
ya xwîna lewitî diherike bi kireke cerahî 
ser hev vedikin û didirûn û dikin yek 
damar, ew damar ji damarê me yê normal 
qalintir dibe, xwîna tê de berfirehtir dihe‐
rike( bi çeng tê vekirin). Ji ber vê yekê jî 
derzîya nexweşên hemodiyalîzê qalind e, 
zêde pratîka min bi derzîya serûmê ya 
asan tun ye.  Ji bo xwe ji vê kêmasiyê jî 
xelas bikim her car dibêjim: “Law ma ev çi 
ye. Min bi derzîyên weke şûjinan damar 
vekirine, ev gelekî zirave. Ji ber wê kêma‐
siya min heye.” Rastî dibêjim weke şûjina 
qalind e, dibe ku piçekî jê ziravtir be. Hûn 
piştî vê nivîsa min ji meta google bipirsin ji 
xwe re. Ji xwe piştî we ew derzî dît hûnê 
weke xoşewîstan xwe ji gurçikên xwe hez 

bikin û jê re helbestan binivisînin. 
Cureya din kateter e, kateterê dikarin 

li aliyek damarê qirikê yan li damarek 
lingê jorîn an jêra bazinê stû yanî li da‐
marê mezin tê vekirin. Hema temenê ka‐
teterê ji ya arteriyovenûz fîstulê (ya li 
çeng vedibe) kintir e. 

Min li jor behsa diyetê kiribû dixwa‐
zim wê hinekî din diyar bikim. Her wiha 
diyeta her nexweşî taybet e. Belê li gor 
pispora divê nexweşek diyalîzê heke bika‐
ribe rojê 2 lître îdrar bavêje û rojê 3 lître 
şile/av bistîne laş( 2 lître jî têra hin nex‐
weşan dike). Wextê nexweş têne diyalîzê 
pêşî li kîloyên wan tê nerîn û li gor zêde‐
bûna şile/kg li ser mekînê nîşan didin bê 
wê rojê çend kg zêdebûnê jê bistînin. Me 
dikarîbû heya nêzîya 4 kg bistîne hema 
hin nexweş bi 6‐ 7 kg zêdebûnê dihatin ev 
jî ji bo wan bi talûke bû û diyalîza xwe bi 
êş derbas dikirin. Her wiha nikarîbûn 4 
saetên xwe dagirin.  Nexweşiya gurçikên 
kronîk li cîhanê bûye weke şewbeke gi‐
rîng ji bo tenduristîya civakê. Mirov zû pê 
bihese dikare bibe astengdarê wê yan 
pêşveçûyîna wê dereng bike. 12’ê adarê 
roja cîhanî ya gurçikan e. Lêkolînên ku li 
deverên cihêreng ên cîhanê hatine kirin 
destnîşan kir ku hişmendîya nexweşiyê di 
bin ya sedî 10 re ye mixabin. 

Ji bo pêşîlêgirtina nexweşiya gurcikên 
kronîk; bi rêkûpêk exercise. Bi tenduristî 
bixwin û giraniya laşê xwe biparêzin. Xwê 
kêm bikin, têr av vexwin. 

Cixarê nekişînin. 
Vexwarina alkolê sînordar bikin 
Tansîyona xwînê û şekirê xwînê di 

bin kontrolê de bigirin. 
Dermanê ku bijîşkê we nedaye 

we/bêbîr venexwin. Wexta hûn va kira 
bikin êdî wê gurçikên we ji we re hel‐
besta bixwîne 

Tenduristiya gurçikan û hemodiyalîz

Welat ew cih û warên ku mirov lê 
dibe û dijî. Ax ji bo jiyan, çandinî, 
xwarin û vexwarinê ye. Xweza jî 
nefes girtin û jiyan e. Mirov axê ax jî 
mirovan xwedî dike. Bi gotinek din 
“Ax mirov e, mirov jî ji axê ye.” 
Mirov bi reng û dirûfên xwe dişibe 
axa xwe. Mirov bi zimanê ax, xweza 
û ajalên welatê xwe dizane, her aja‐
lek , newal û kendalek bi zimanê 
xwe navek lê dike. Ked û xwîdanê tê 
de dirijîne, welat û ax wek dayik û 
derguşê ye. Dayik di ducaniya xwe 
da 9 meh derguşa xwe xwedî dike, 
derguşa dayikê xwîn û jîyana xwe ji 
dayika xwe digre. Dayik ax e. Mirov li 
ser axê dijîn. Dema dergûş ji dayika 
xwe dibe, tê ser rûyê axê. 2 dayikên 
dergûşê çê dibin. 1 Dayika zayendê. 
2 axa wê ye ku li ser dijî. Dema da‐
yika derguşê dimire, ew zarok sêwî 
dimîne. Dikeve destên xism û kesên 
mayîn. Ev yek jî dibe sedem ku ew 
‘zarok’ bê zimanê dayikê û bê şew‐
qet mezin dibe. Rewşa kesên ku axa 
wan di destên desthilatdariya kesên 
din de bin, wek derguşa bê dayik e. 
Ew desthilatdar navek din li axê û 
xwezaya wî welatî dikin. Navên 
mirov, çiyayan û hemû  xwezayê bi 
zimanê xwe lê dikin. Ew welat û ax 
wek dergûşê sêwî û melûl dimîne. 
Ku em komî ser hev bikin, weke van 
mînak û terîfan em gelê kurd, gelek 
qedîm û xwedan şaristanî bûn. 
Kesên din hatin li ser axa me runiş‐

tin. Talan û wêran kirin. Em ji axa me 
qetandin berên me dane ax û jiya‐
nek biyanî. Wekî tu gîhayekê ji koka 
wê qut bike, ew gîha wê biçilmis e. 
Em jî ketin kolanan, cil û bergên me 
û hemû çanda me hate talankirin. 
Me axa xwe, zevî –mêrg û zozanên 
xwe li dû xwe hîştin û dûr ketin. Bi 
piranî zimanê dayika xwe ji bir kirin. 
Em û zarokên xwe bûne wekî biyani‐
yan bi hev re. Niha keç û xortên me 
ji dayik û bavan fedî dikin. Pir zimanî 
ket nav malbatan. Lewra dayik û 
bavan di hiş û  xewnên xwe de ax û 
welat jiyan. Lê zaroka ku li welatek 
biyan ji zikê dayika xwe bû, li ser 
axek biyan hate dinê, ev dibe sede‐
mên hemû êş û eleman. Ev hemû di 
jiyana min de hatine jiyîn. Bi salan 
zindan û dû re jî derketina ewro‐
payê. Zarok li metropolên tirkan 
man û dû re hinek ji wan hatin û 
ketin nava vê jiyanê. 

Ne gund, ne bajar ne zozan û 
warên min/ Ne govend û dîlan ne 
bûk û ne berbûk/ Ne dengbêj û ne 
bilûrvan. 

Ne banga mele ne Mizgevft, ne 
Laleş / Ne cem, ne semah, ne keç û 
xort / Ne bêrî, ne bêrîvan û ne şivan. 

Welatek bîyan li hêviya biharê 
me / Carnan di xewnê de diçim 
warê xwe / Lê gava şiyar dibim di‐
warek sip û sar. 

Li dîwar du wêne û resim bi dar 
de ne / Yek resmên dayik û bavê 
min / Yê din jî Çiyayê‐Mîrhesen, li 
bintara wê.  

Di sala 2015'an de li gelek navçe û bajarên 
bakurê Kurdistanê rêveberiyên xweser 
hatibûn îlankirin. Ji bo parastina van rêve‐
beriyan Yekîneyên Parastina Sivîl (YPS) ha‐
tibûn avakirin, xendek hatibûn vedan û 
barîkat hatibûn çêkirin. Lê piştre dewletê 
bi awayekî tund mudaxaleyî van rêveberi‐
yan kiribû û êrîşên gelek dijwar pêk anîbû. 
Yek ji van navendên ku êrîşên dijwar lê 
pêk hatibûn navçeya Hezexê ya Şirnexê 
bû. Di 16'ê sibata 2016'an de li navçeyê 
qedexeya derketina derve hatibû îlankirin 
û bi top û tanqan êrîşî bajar hatibû kirin. 

Ji bo şopandina êrîşên li dijî navçeyê, 
ez û hevalên xwe yên rojnameger Mah‐
mût Rûvanas û Ferzen Çatak derbasî nav‐
çeyê bûbûn û  ji navçeyê derneketibûn. Li 
ber çavên me top û gule li avahiyên gel di‐
ketin û xisareke mezin pêk dihat. Ev xisar 
kêlî bi kêlî ji aliyê me ve ji raya giştî re 
dihat ragihandin. Piştî ku hat ferqkirin ge‐
şedanên navçeyê kêlî bi kêlî ji raya giştî re 
tên ragihandin, di 28'ê sibata 2016'an de 
polîsan bi maşîneyên zirxî bi ser mala ku 
em lê bûn de girtin û em binçavkirin.  

 
'Pêşwazîkirina' polîsan! 
Dema binçavkirinê midûrê polîsan ji 

me re got, 'Nûçegihanê Ajansa Anadolûyê 
bêyî destûr nikarin bikevin navçeyê û hûn 
çawa tên navçeyê. Fermana walî ye divê 

hûn ji navçeyê bên derxistin'. Piştî binçav‐
kirina şev û rojekê wekî ku midûrê polîsan 
gotibû me di saetên şevê de danîn nuqte‐
yeke derveyî navçeyê û gotin, 'Neyên nav‐
çeyê hûn bi ku derê ve diçin biçin'. Wê 
şevê em bi derfetên xwe ji Hezexê derbasî 
navçeya Midyadê bûbûn. Salek piştî vê 
derxistina ji navçeyê ez carekê di Hezexê 
re derbasî Şirnexê bûbûm. Wê carê jî polî‐
san ez ji wesayîtê pêya kiribûm û piştî ku 
heqaret li min kiribûn wan ez berdabûm.  

Beriya çend rojan careke din rêya min 
bi Botanê ket. Berî ku ez biçim herêmê 
min ji xwe re got, 'Ew çi jî bikin ez ê teqez 
biçim Hezexê û ez ê li wan hemû deverên 
ku lê mabûm bigerim’. Weke her devera 
Kurdistanê, li vir jî heke jê re pêşwazî bê 
gotin di têketina navçeyê de polîsan em 
"pêşwazî" kirin. Lê tenê çavek li zikê dol‐
mîşê gerandin û em berdan. 

 
Vexwendina îfadeyê 
Destpêkê çûm Rêxistina HDP'ê ya li 

Navçeyê û bi Hevşaredar Mûrat Şen re ku 
qeyûm tayînî şûna wî hatiye kirin, rûniş‐
tim. Piştî vexwarina çayekê ji bo hînkirina 
rewşa navçeyê min çend pirs aresteyî Şen 
kirin. Şen, di şaneşînê de peyarêyên ko‐
lana ku avahiya HDP'ê li ser e nîşanî min 
da û got: ''Me ev kolan sererast kir. Me 
peyarêya wê çêkir. Ji bo ku careke din 
neyê xerakirin me ji bo ceyranê xorto‐
meke vala jî kir binê peyarêyê. Lê ji bo 
rantê ev peyarê niha tê xerakirin û xor‐
toma ku me kiriye binê erdê jî tê avêtin û 
xortomeke din tê bicihkirin." 

Balkêş e çend deqe piştî hevdîtina me, 

ji Midûriyeta Polîsan a Şirnexê li Şen geri‐
yan û gotin ku divê ew û hevşaredarên 
beriya xwe biçin midûriyetê û îfadeyê 
bidin. Piştî vê Şen bişirî û got, 'hûn dibînin 
bela xwe ji me venakin'. Her çiqas dewlet 
bela xwe ji wî veneke û jê re astengiyan 
derxe jî hevşaredar Şen hê jî di dilê hezexi‐
yan de hevşaredar e. Lewre dema ku em li 
nav bajar geriyan hemû kesên ku wî didî‐
tin bi peyva "başqan" xîtabî wî dikirin û 
kêfxweşiyên xwe dianîn ziman.  

 
Taxa Tûrgût Ozal 
Piştî ku ez ji Şen veqetiyam min berê 

xwe da taxa Tûrgût Ozal a ku kêliyên herî 
dijwar ên şer lê qewimîn. Hê jî li taxê 
şopên şer hene. Gelek derî û diwar hê jî 
mîna serad û bêjingan kun in. Balkêş e be‐
rovajiyê navçe û bajarên din ên şer li wan 
qewimî, li vir tu kesî destûr nedaye ku 
dewlet ji wan re mal çêbike. Ji ber vê 
malên ku dewletê çêkirine ji hev bela wela 
ne û ne li cem hev in. Gelek kesan bi der‐
fetên xwe li şûna malên wan ên hatine hil‐
weşandin ji xwe re mal lê kirine.  

Hin malên ku hatin hilweşandin jî ji 
ber ku derfetên xwediyên wan tune ne 
nehatine çêkirin. Mala welatiyê bi navê 
Salîh Karavîş ku ez gelek rojan lê bûbûm 
mêvan jî yek ji van malan e. Li ser kavilên 
mala xwe Karavîş ji min re axivî û derdê 
xwe vegot. Dewletê di berdêla pereyekî 
giran de malek daye Karavîş û wî kiriye 
binê deyn. Karavîş hê qurişeke deynê 
mala ku tê de ye nedaye û nafikire ku bide 
jî. Karavîş dibêje hem dewletê mala wan 
xera kiriye û hem jî wan kiriye binê deyn. 

Dûrketina ji axa welatMalên wan hilweşandin 
Feyzî  Mîrhesen

Şîndar Akinci

Kadrî Esen

Serokkomarê AKPyî Tayyîp Erdogan 
badê kombîyayîşê peynî ê kabîneye 
sînyalê operasyonê vera vakurê rojhe‐
latê Sûrîyeyî da. Badê Erdoganî, Wezîrê 
Karê Teberî Mevlut Çavuşogluyî zî 
eşkerayîya xo de vat ke ‘Ma 
do bi xo nakê xo bibirnî’. 

Hemverfekê Karê 
Teberî yê Partîya 
Demokratîke ya Şaran 
(HDP) Hişyar Ozsoyî der‐
heqê babete de qisey 
kerd û dîyar kerd ke 
Serokkomarê AKPyî Tayyîp 
Erdogan Soçî de waşto ke 
tayna wext bikero derg û vat: 
“Îdlib de hem hetê Rûsya hem zî hetê 
Sûrîyeyî ra hêrişê cîddî estî. Qasê ke ma 
fehm kenê Tirkîya tay sozan daya Rûsya 
û sozanê xo nêarda ca. Demê peyênan 
de Efrîn zî tede vera xeylê herêmanê ke 
Tirkîya ewja dagir kerda de têgêrayîşê 
leşkerî esto. Tersan vera şîyî ewja û 
waştî ke tayna wext bikerê derg.  Vatî 
ke ê seba gazê xozayî û bazirganîye şîyî 
ewja. Erdogan tena serê xo pêvînayîş pê 
ard û heyetê ci tewrê pêvînayîşî nêame 
kerdene. Ma nêzanê no pêvînayîşo tena 
serê xo de çi bazarî ameyo kerdene. 
Wina asîyeno ke bawerîya ci bi kesê 
tewr nizdîyê ci zî nîna.” 

 
Serebûtê cîdî qewimîyenê 
Ozsoyî dewamê qiseykerdişê xo de 

ard ziwan ke hetê Îdlibî ra Sûrîye de 
serebûtê cîdî qewimîyenê û seba ke 
şerê Sûrîyeyî peynî bibo DYA û Rûsya 
hetê peymanekî ra şonî û vat: “Beno ke 

Tirkîya înan vera polîtîkayê xo yê 
nakokî û wextê şerî derg bik‐

era û leqê Rûsya û DYA 
bêra. Êdî selahîyetdarê 
Sûrîyeyî seba vejîyayîşê 
Tirkîya bi ziwanêko pît 
qisey kenî. Sûrîye de 
mabenê hêzê girdan de 

peymanêk newe vi‐
razîyeno. Na rewşe zî 

Tirkîya tengî de vera dana.” 
 

Tirkîya çîyêk nêkerda çîyêk ser 
Ozsoyî vat ke selahîyetdarê Şamî 

hewl danê ke problemanê xo yê bi we‐
latanê ereban reyde çareser bikerê û 
polîtîkayê Tirkîya Îdlibî de tehluke de yê. 
Ozsoyî wina domna: “Roja ke Tirkîya 
dekewta Sûrîye ra heta nika tu çîyêk 
nêkerda çîyêk ser û her çiqas ke xeylê 
problemî verika Tirkîya de bibî zî Erdo‐
gan herinda ke herême ra vejîyo hewl 
dano ke Sûrîye de bimano. Hêzê mîyan‐
neteweyî û Sûrîye êdî vanê ke wa 
Tirkîya Sûrîye ra vejîya. Beno ke na 
rewşe sey serewedarnayîşêk biasîya. 
Nika pratîk de operasyonêk wina çinî 
yo. 5‐6 serranê peyênan de karak‐

terîstêk polîtîkayê teberî ê Erdogan û 
Tirkîya estbî. Na rewşe dorme kena 
têmîyan û tansîyon berz kena. No 
psîkolojîyê domanan ê ke wazenê tay 
kesî înan reyde mijul bibî yo. Tirkîya 
hewl dana Amerîka reyde têkilî rona. 
Coka ra vengê xo berz kena û hewl 
dana têmîyanîyan bizêdna. Bi no hawa 
wazena ke bale bianca. Sûrîye de seba 
Erdoganî zemînêk ke çend şêro teng 
bibo, esto. Eke biaqil bibo, ganî bizano 
ke kam ca ra abigêro. Eke Tirkîya rolê xo 
de israr bikera, rojê zehmet paweyê 
Tirkîya bî.” ANQARA 

Wendekara Unîversîteya Munzurî 
Gulîstan Dokuye 5ê çeleyê 2020î ra 
nata vînîbîyaye ya. Her çend ke 
netîceyê xebata seba vînayîşê 
Dokuye de malumatê ke hedîseyî 
bidî bedilnayene bêrî vînayene zî 
dosya de tu averşîyayîşêk çin o û 
tehqîqatê serdozgerîye zî aver 
nêşino. Wendekarê Unîversîteya 
Munzurî, dezgehê komelkî yê sivîlî 
hema zî persenê ke ‘Gulîstan 
Dokuye kotî de ya?’ çimkî derheqê 
serebûtî de xeylê perse bê cevab û 
vergumanî estî. Seba ke pîyarê ver‐
gumanê yewînî Zainal Abarakovî 
polîs o serebût sey ‘xokiştişî’ yeno 
mojnayene. Vindîbîyayîşê Dokuye 
de îhtîmalê ‘xokiştişî’ sero yeno vin‐
detene û coka ra tewr zêde 
mewkîyê Pirê Sari Saltuk Viyadugu 
yê serê Gola Awbendê Uzunçayirî 
de xebata cigêrayîşê ameyê ker‐
dene. 

Dewaya Gulîstan Dokuye de 
polîs Engîn Yucelo ke pîyarê vergu‐
man Zainal Abarakovî yo semedo ke 
agahîyê Gulîstane û waka ci Aygul 

Dokuye îfşa kerdbî amebî îxracker‐
dene. Waya Gulîstan Doku Aygul 
Dokuye reaksîyon nîşanê 
nizdîbîyayîşê selahîyetdaran daye û 
serê hesabê xo yê medyaya komelkî 
ra veng daye Wezîrê Edaletî Abdul‐
hamît Gulî. 

Aygul Dokuye serê medyaya 
komelkî ra wina vend daye Wezîrê 
Edaletî Abdulhamît Gulî: “Cayêko 
sey Dêrsimî ke her cayê ci bi kamer‐
ayan û kuleyanê leşkerî yeno taqîp‐
kerdene de waya mi Gulîstan 
Dokuye ra hema zî tu xeberêke çin 
a. Edalet nêvînayîşê Gulîstane û 
muhakemenêkerdişê kesê ke Gulîs‐
tane derb kerdî nîyo. Edalet keyeyo 
ke kênaya xo vînî kerdo rê ‘Kênaya 
şima vînî bîya û ez şima hukm kena’ 
nîyo. Şima Gulîstane nêvîna, Zainal 
Abarakovî hukm nêkerd û  ser de zî 
şima keye hukm kenî. Wexto ke 
beno şewe şima domananê xo rê 
senî vanê; şima Gulîstane tarî de 
vera da, şima keyeyê aye hukm 
kenê û şikdaran hukm nêkenî? Şima 
eşkenê înan bivajî?” DÊRSIM

Dêrsim de Komeleya Paştdayîşê 
Cinîyan ya Roja Newîye Meydanê 
Seyîd Rizayî de eşkerayîya çape‐
menîye daye û bale ante ser ke 
wendekarê meseleya cayê mendişî 
ancenê raştê tacîzî yenê. 

Eşkerayîye de pankarta bi 
nuşteyê 'Unîversîte de, kuçeyan de, 
wargehan de cinîyî payan ser o yê' 
ameye akerdene. Rêxistinê cinîyan û 
wendekarê unîversîteyî tewrê eşk‐
erayîye bîyî. Sereka Komele Çagla 
Yolaşane eşkerayî wende. 

Yolaşane daye zanayene ke 
wendekarê cinîyê ke teber de 
mendî muracatê înan kenê û 
beyan kenê ke raştê tacîzî yenê. 
Yolaşane vat: ''Wendekaran wexto 
ke hêzanê asayîşî rê gerre kerd, 
înan îma kerd ke ê ney heq kenê. 
Tay wendekarê cinîyî zî cayanê 
mendişî yê demkîyan de maruzê 
tacîzî bîyî la selahîyetdaran na 
mesele peygoş kerde. 

Wargehê wendekaran cayanê 
tewr dûran ê şaristanî de yê. Wen‐
dekarî wexto ke şinê wargehî 
rayîran de maruzê tacîzî yenê. Ma 
her roje xebera tacîzî gênê. Ma 
vera nê tacîzan hetê cinîyan de yê. 
Ma her ca de û her saete de heqê 
'şaristanê azadî de ciwîyayîşî' medê 
xespkerdene.'' DÊRSIM  

‘AKP Sûrîye de dekewto tenganî’

Wendekarê ke  
teber de mendî 
raştê tacîzî yenê

Doku: Edalet nêvînayîşê Gulîstane nîyo

Dewey Ma

Cemîl Oguz

Îstatîstîk
Welat, partî, rêxistin û tenê ke qîmet 
danê îstatîstîkan, bi ser kewenê. Îstatîs‐
tîkî rayîr danê vernîya merdimî, aqil 
danê, îmkanê nirxandinî danê. Keybî 
ene joy heme welatan de sazîyê îstatîs‐
tîkan estê. 

Bi vatişo peroyîn, îstatîstîk ew çi yo 
ke qeybî arêkerdinê daneyan (verî) û bi 
grafîkan mocnayîşê ê daneyan o; dima 
ra zî şîrovekerdinê înan û mîyanê înan 
ra zî vetişê encamêke yo. 

Beşê îstatîstîkî beşêke zanistî yo. La 
ma di ene nuşte de nêkewenê mîyanê 
detayanê zanistî, ma henî nimûneyan 
weçînin. Serê ê nimûneyan ra ma 
çende çîyan bîyarê ziwan. 

Şar senî ewnîyeno îstatîstîkan ra û ê 
îstatîstîkî çi nîşanê ma danê? Mesela 
Swîsre de weçîyanîşê qeybî mebûsan vi‐
razêno tenî se ra 39’ê şarî şino rey 
dano. Qe problem nêvirazîyeno. Çimkî 
welatê raver şîyê, demokrasî ê cayan 
bîya xurt e, kam bêro serê karî zî muhîm 
nîyo û loma tay tenî şinê rey danê.  Îngi‐
lîstan, Polonya, DYA de dewrê se ra 50‐
55, Spanya, Kanada, Portekîz de dewrê 
se ra 60’î şar şino veng dano. 

La welatê tepîya mendê de na 
rewşe bedelêna. Şar zehf sino verê sin‐
doqan û vengê xo dano. Loma  se ra 70, 
80, 90 şar şino vengê xo dano. Mesela 
Tirkîya de di serra 2019’î de se ra 85’ê 
şarî şî veng da. Enî rojan Iraq de weçîna‐
yîş (10.10.2021) bîbî. Ewca hîrê ra jo şar 
şî vengê xo da. Herêma Kurdistana Fe‐
dere de zî tewrbîyayîş nizdîyê se ra 41 bî 
û beşêke înan zî veng veşêna. 

Çi rê? Yew te ra hîveyê şarî a bedel‐
nayîşî çinîya, ay diyînan zî şar rayraşîya‐
yîşê heta enka ra memnûn nîyo. 
Helbet weçînayîş qedêno, beşdarî se ra 
10 bo zî partîya ke bena yewîne, heme 
kursîyan gêna, eno çîkew bîn o, la îsta‐
tîstîk çînan mocneno ra. 

Mesela herêmêke de 83 hezarî we‐
çînayoxî bibê, tenî 13 hezarî şorê veng 
bidê ewca problemêke pîl esto. Yan zî 
ma vacin to verî 1000 rey girotîbî, ti 
bîbî yewîn, enka bi 700 reyan bibê 
verîn, îstatîstîk çînan vano. Îstatîstîko 
aneyîn zî muhîm o: Vizêrî mi çiqa kar 
kerd, ewro çiqa û çirê? 

Hetê aborî ra zî anayo: Ti eşkenê 
vacê betalî se ra 10 a, la goreyê kamco 
îstatîstîkî ra? Goreyê hûmara merdimê 
betalê tenî ra, yan zî ti mîyanê înan ra 
“ê ke hendî hêvî înan çinîya go kar bi‐
vînê” vecê û anekî îstatîstîk bikerê 
hedre?.. 

Mesela ziwanê ma bi kamco îstatîs‐
tîkî raver şîyo, yan tepîya mendo? Me‐
sela ena îstatîstîke: Di serey 2011'an de 
Tirkiya û Bakur de 136 kitabê bi kurdî 
(kurmancî, kirmanckî) vecîyayê. Nizdîyê 
10 serrî dimara, di serra 2020 de 279 ki‐
tabî vecîyayê.* Goreyê ene îstatîstîke ra 
ziwan zehf raver şîyo, la wexto ke ma 
îstatîstîko di 10 serran de hûmara kur‐
dan çiqa bîya zêdî bidê ver, reyna ma 
bawnê şixulnayîşê ziwanê çiqa tepîya 
şîyo bidê ver û ana bawnê te ra eno ra‐
verşîyayîş nîyo. 

Îstatîstîkî zehf muhîm ê, la ti çaway 
hawnenê înan ra ti înan çawey şîrove 
kenê, eno awa tewr muhimtir o. Ma bi 
enî çimî bawnê mesela ra û mîyanê jiya‐
ney xo ra nimûneyan vecê. 

 
* 2020: Femo lîsteya hemû pirtûkên bi 

kurdî / Diyarname 
https://diyarname.com/news.php?Idx

=50889 

cemilo@diyarname.com

Wendekara Unîversîteya Mun‐
zurî Gulîstan Dokuya ke 5ê çe‐
leyê 2020î ra nata vînîbîyayeya 
hema zî nêameya vînayene. 
Tehqîqatê serebûtî dewam 
keno la vergumanê dosya 
Zainal Abarakov û pîyarê Engîn 
Yucelo ke polîs o serbest ê. 

Wextê tehqîqatî de Engîn 
Yucelî çapemenîye rê agahîyê 
şexsî yê Gulîstan Dokuye pare 
kerdbî û coka derheqê ci de 
dewa amebî akerdene. 
Roniştişê 4. yo dewa Mehke‐
meya Cezaya Girane ya  Dêr‐
simî de ame kerdene. 
Verguman Engîn Yucel tewrê 
roniştişî nêbi. Avûkatê Gulîstan 
Dokuye Alî Çîmen û Fatma 
Kalsen dewa de amade bîyî. 

Engîn Yucelo ke 4 
roniştişan ra nata tewrê dewa 
nêbeno derheqê ci de bira 
tepiştişî dîyaye. Avûkat Alî Çî‐
menî roniştişî ra dima eşker‐
ayîye da û vist vîrî ke Yucelî 
agahîyê şexsî yê Gulîstane pê 
nasnameyê xo yê karmendîye 
vistî destî, pare kerdî û vat: 
''Na dewa nê sûcî ser o ya. 
Çarçewa nê tehqîqatî de dest 
nîya wezîfeyê karmendîye yê 
Yucelî ser. Yucel tewrê 
roniştişan nêbi, beno ke re‐
mayo. Coka derheqê ci de bira 
tepiştişî dîyaye.''

Derheqê Yucelî de 
bira tepiştişî dîyaye

Hemverfekê Karê Teberî yê HDPyî Ozsoyî da zanayene ke AKP Sûrîye de dekewto tenganî  
û vat: “Eke Tirkîya rolê xo de israr bikera do rojanê verênan de zehmetî paweyê ci biba.”

Me dîsa ji we re çend tiştanok ango 
mamikên xweş amade kirine. Her wiha 
em dixwazin hûn ji kerema xwe tiştên li 
ba xwe binivîsin û ji me re rêkin E‐maila 
rojnameyê da ku em wan jî biweşînin.  

1‐Emrê lingekî 
Diçe gundekî 
Gelo ew çi ye? 
 
2‐Tiştek min heye  
Mamê mino  
Emînê pozxwar 
Çû serê latê hat binê latê 
Kî dizane ew çi ye? 
 
Çavkanî: Mamikên Botanê  
Berhevkar: Rênas Xendekî û Dildar Botî

XAÇEPIRS

JI JOR BER BI JÊR  
 
1. Pevçûn   
2. Hestiyên pişta mirov  
3. bê avbûn 
4. Noteke muzîkê  
5. Xelkê herêma Botanê 
7. Fêrbûn, elimandin     
8. Kesê ku zimanê wan nagere, nikare 
biaxive 10. Ax,cih  
11. Dawî  
13. Navê mehekê   
14. Perestî  
16. Mektûb  
19. Arvan, genimê hêrayî 
20. Roja ku em tê de ne  
21. Rojeke heftiyê  
23. Cînavkeke pir jimar.  Awayê tewandî 
yê cînavka/hûn/ê

JI ÇEPÊ BER BI RASTÊ  
 
1. Paytexta Sûriyeyê 3. Çarçoveya derdora bejin an jî seradan 5. Pêşî. hê ku nebûye  
6. Heywaneke bi fen û xapan tê naskirin 7. Alî 9.Gelacî, fesadî  
12. Helbestkareke kurd ê navdar. Navê wî yê rastîn; Mele  Xidir Ehmed Şawaysî  
14. Cejin 15. Harbûn. Aqilavêtin 17. Vexwarina serke  
18. Bersiva neyênî 22. Hunermendekî kurd ê başûr, …Zaxoyî.  

Qerf û Henek
xwebûn

Tiştanok (mamik)

Bersivên me ev in:

1‐ Mîrkut 2‐ Gûzan, cilêt

Bersiva hefteya borî

Yekî gundî li çarşiya Hezroyê ji firinê 
nanekî dikire û tê li ber dikana goş‐
kar disekine. Goşkar wî vedixwîne 
hundur, zilam tê hundirê dikanê rû‐
dinê. Ava ku goşkar pêlavan tê de 
nerm dike û didirû, wekî şima zer 
dike . zilam çavekî wî li wê ava zer e 
û çavê din jî li goşkar e. Zilam hew 
xwe digire, ji goşkar re dibêje ev 
çi ye di vê sihenê de. Goşkar di‐
bêje ew dims e, beriya te yekî 
gundî anî û min jê kirî , tu dixwazî 
nanê xwe pê bixwe.  Yê gundî 
nanê xwe di ava zer de dadike û 
dixwe  

Goşkar : te dims eciband ne 
wisa? 

Gundî: Xalo ez ji te re tiştekî  

bibêjim tu dê naxeyidî ne?  
Goşkar : Na na, ez ê çima bixe‐

yidim! Tu çi dibêjî, bibêje. tu bi kêfa 
xwe yî!  

Gundî: Xalo welehî te xapan‐
dine û dar û nîv li te pîvane, lê haya 
te ji te nîn e. 

Riza Uyar

Zimanê dîplomasiyê

Dims

Dildarê Amedê

Carekê dizek dikeve malekê dibîne 
ku pîrejinek di hundir de rûniştiye. 
Yê diz bi xeyd jê re dibêje: Pîrê tu 
çima heta niha şiyarî? 
    Pîrê fêm dike ku diz e û ji bo ku zi‐
rarê nede wê dest bi siyasetê dike. 
Pîrê ji diz re dibêje: Kurê min welehî 
ez li te dinerim, nûr ji rûyê te di‐
bare, xuyaye tu kurê canik û camê‐
rayî. Lê mixabin ev dinya gelekî 
zalim û bê edalet e. Wiha xuyaye ku 
tu ji bêçaretî û mecbûrî diziyê dikî.  

Dizek mest dibe û guhê xwe li 
ber pîrê miç dike. Pîrê wiha berde‐
wam dike: Binêre kurê min, tu di‐
bînî êdî ez di dawiya temenê xwe 
de me. Şukur ji xwedan re gelek 
pere û zêrê min hene. Êdî ez ê çi 
bikim ji wan, ez dixwazim tevan 
bidim te.  

Dizek bi kêfxweşî û xeyalên ku 
êdî wê zengîn bibe li pîrê guhdarî 
dike. Pîrê dîsa berdewam dike: Bi‐
nêre beriya tu biçî tenê daxwazek 
min ji te heye. Diz dibêje keremke 
pîrê bêje. Pîrê dibêje: Min doh xew‐
nek dît ez dixwazim tu xewna min ji 
min re şîrove (tefsîr) bikî.  

Mirovê diz di dilê xwe de dibêje 
de hema bila xewna xwe bêje ez ê jî 
dilê wê xweş bikim, çend tiştan jê re 
bibêjim û xwe wekî falvanan nîşan 
bidim.  

ji xwe falvan jî hema çend tiştên 
giştî dibêjin û wek fala qereçiyê 
belkî hin tişt li hev rast werin, paşê 
ez ê rahêjim pere û zêrê wê û 
biçim. Mêrikê dizek ji pîrê re dibêje 
de ka xewna xwe bêje. 

Pîrê dibêje min di xew de dît ku 
ez li keviya çem dimeşim. Hîmek ji 
girê jorê bi ser min de hat û hindik 
mabû ez di çem wer bibim. Hema 
min bi dengekî bilind kir qîrînî û got: 
Kuro Evdo lawo hawar e were bi 
min ve. Evdo hewar e..kuro zû were 
bi min ve.  

Dizek ji pîrê re got; ev Evdo kî ye 
ku te hawara xwe davêt wî. Hîna 
wiha digot Evdo wekî dêwekî ji deya 
kêlekê derket û hat di ser serê diz 
re sekinî. Evdo bêyî ku tiştekî bêje 
ket ser dilê diz û ew ji hejîrê nermtir 
kir. Pîrê got: Kuro lawo bese tuyê wî 
bikujî. Dizek got: Na pîrê dev jê 
berde bila min bikuje. Di heqê min 
de ye. Kuro lawo ma tu hatîyî diziyê 
bikî yan tu hatiyî falan vekî. Ma 
bavê te falvan bû ma diya te falvan 
bû. Lêxe Evdo lêxe.  

Îca gelekî hêjayan, bi rastî berê jî 
pêşiyên me gotiye (gotina xweş mar 
ji qulê derdixe). Di karê siyasî de û 
bi taybetî di karên dîplomasiyê de 
divê mirov bi kêmanî wekî vê pîra 
ku me çîroka wê li jor parvekir siya‐
setê zanibe.   

Bi zirt û fortan an jî gotinên nex‐
weş belkî tu karibî hinekî dilê xwe 
rihet bikî lê piranî ew rêbaz dibe se‐
dema ku tu negihê armanca xwe. Lê 
gotina xweş herdem bi kêr tê û di‐
keve xizmeta meqsed û miradan û 
gaveke ber bi pêkanîna armanca ku 
tu dixwazî.  

Ez serê we neêşînim min ew çî‐
roka pîrê bi zimanê erebî xwend û ji 
min re balkêş hat, lewre min got ez 
wergerînim kurdî û bi we dost û he‐
valên hêja re par vebikim.  

Heta nivîsek din bimînin di xêr û 
xweşiyê de û li xwe miqatebin, bi 
taybetî li zimanê xwe miqatebin û 
heta gotina xweş hebe ya tal û çors 
ji tu kesan re nebêjin.  

Şûjin

Çand û Huner
xwebûn

Li Kurdistanê di demên borî de liv û 
tevgera bi maşineyan tune bû. Miro‐
van ji bo amadekariyên qûtê zivis‐
tanê ji demsala payizê dest pê 
dikirin. Welatiyên Kurdistanê bi he‐
zaran sal in her sal beriya demsala zi‐
vistanê amadekariyên qûtên 
zivistanê dikin. Li welatê me Kurdis‐
tanê demsal hişk û zuha derbas dibe. 
Ji ber demsalên hişk û zuha, welatî 
dixwazin zû amadekariyan bikin. Yek 
ji amadekariyên qûtê zivistanê jî çê‐
kirina dims û beniyan e. Hemwelatî ji 
bo çêkirina dimsê, di cotmehê de ji 

rezan tirî kom dikin û di mahsereyan 
de diesirînin û piştre dikelînin. Li Kur‐
distanê bi taybetî li herêma Torê  
gundê Tilhesenê wekî navenda 
dimsê tê nasîn. Gundiyên Tilhesenê, 
di cotmehê de dest bi çêkirina dimsê 
dikin. Gundî ji berhemên tiriyê mez‐
rone (şiré) dims, bastêq, benî (meş‐
lûl, xarûz) helîla qalind, qerketik 
çêdikin.  

Welatî bi awayekî zibarê bi hev re 
diçin ji nava rezan tirî kom dikin. Pêşî 
serê şefaqê (sibehê) rencber diçin 
nav rezê tiriyê xwe zû kom dikin (jê 
dikin). Hin ji wan bi traktoran, hin jê 
bi seblê ker û dewaran tirî kom dikin 

û dikişînin cihê milbexê (mahserê). 
Tirî di hewd an jî di hawuzan de die‐
çiqînin. Yên derfetên wan tune bi 
piyan (lingan) û yên teknolojiyê bi 
kar binin jî aşê ku tirî dieçiqînin sûdê 
digirin. Piştî şîra tirî derxistin, şîreyê 
tirî ji hewt bi qodan berdidin sîtil/teş‐
tên sifir. Sîtil/teştên sifir ên dimsê di 
kûrikan de bi cih dikin û li bin wan 
agir dadidin. Ji bo ku dims di sîtilan 
de reş û tehl nebe teşt/sîtilên sifir bi 
kar tînin.  

Dema dimsê di sîtilên sifir de li 
ser kûrikan dikelînin bênavber li hev 
dixin. Dema kef bi ser ket wê kefê bi 
kefgirê diçine (digire). Yek ji taybet‐

mendiya herî girîn ku em jê re dibê‐
jin (nîkar) yanî axa dimsê diavêjin 
nava sîtila dimsê. Ji bo dims zelal û 
safî derkeve axa nîkar davêjin sîtilê.  

Piştî sîtil tijî şîre kirin û axa nîkarê 
avêtin nava şîrê, hêdî hêdî yek agir di 
bin van sîtilan/teştan de dike. Piştî şî‐
reyê tirî keliya, ji sîtilan vala dikin, da 
ku bi zelê û dims bi xirtik çênebe. Ku 
şîreyê tirî 15 deqîqeyan zeliya disa 
vala dikin teştan. Nêzî 5‐6 saetan di‐
kelînin. Pisporê dimsê bi kefgirê 5 
saet û niv an jî 6 saetan li hev dixin. 
Kefgirê di nava dimsê dadike û 3 ‐ 4 
caran li kefgirê berdide sîtilê. Heta 
dims xwe weke pelê cilo bi hevdû ve 
berda, wê demê dimsa me çebûye. 
Piştî dims keliya, divê yek zû ji teştan 
bi qodê derxin.  

Ji bo ku dimsê berdin cêran/ma‐
tereyan, divê dims bizele û bicemide. 
Piştre ku yekî/ê ew dims derxist divê 
3 ,4 saetan li derve di teştên malê de 
bimine. Piştre dims amade bû, di zi‐
vistanên sar de mirov dixwe. Miro‐
vên tasek dims vexwe, ne serma û 
ne jî berf nikare bandorê li wan bike. 
Tê zanîn ku dims dermanê gelek êş û 
nexweşiyan e. Hêza mirov xurt dike. 
Mirovên ku xwîna wan kêm be, dims 
ji bo wan derman e.  

Welatiyên Tilhesen li gel dimsê 
beniyan jî çêdikin. Ji bo çêkirina beni‐
yan jî ked û hunerek taybet divê. Di 
vê demsalê de beniyên li ser baniyan 
hatine daliqandin, reng û rûyekî din 
dide gund.  

11 mîn Festîvala Fîlmên Kurd a Berlînê 14’ê 
Cotmehê bi fîlmê ‘Ezmûn’ dest pê kir. Di 
festîvalê de ku wê zêdeyî 40 fîlm bêne nî‐
şandan îsal wê bi giranî veguherîna civakî 
ya li başûrê Kurdistanê bê nirxandin. Fîlmê 
Ezmûn ê ku festîvalê pê dest pê kir balê di‐
kişîne ser karên nelirê yên li başûrê Kurdis‐
tanê. Çêkerê fîlmê Ezmûn Mehmet Aktaş 
der barê filmê de wiha got: “Karên ne li rê 
beriya her tiştî bûye parçeyek ji jiyana ba‐
şûrê Kurdistanê û gelek sazî rizandine. Ev ri‐
zandin û gendelî jî herî zêde di perwerdeyê 
derkeve pêşberî me.” Lîstikvana sereke ya 
fîlmê Ezmûn Avan Jamal ku ji ber promi‐
yera festîvalê li Berlînê ye, qala karakterê bi 
navê Şîlanê ya ku di fîlmê de dilîze, kir û ev 
tişt got: “Şîlan tecrûbeya min a destpêkê ya 
profesyonel a sînemayê ye. Lêbelê dema ku 
min xwe ji vê rolê re amade dikir, berxwe‐
dêrên li Rojava di bîra min de bûn. Xeyala 
min ew e ku rojekê di fîlmekî têkildarî gerî‐
layên YPJ’ê de rola gerîlayeke jin bilîzim.” Di 
serî de ji Bakur û Başûrê Kurdistanê ji çar 
aliyên cîhanê kedkarên sînemayê tevlî festî‐
valê bûn. Bi taybetî Mûstafa Altioklar, Şev‐
ket Amîn Korkî, Leyla Toprak, Hayko 
Bagdat, Bariş Seyîtvan, Elîf Yîgît, Mîraz 
Bezar û Gul Ertûnan Karaaslan balê dikişî‐
nin ser xwe. BERLÎN

Di her tax, gund û bajarekî de em 
bûne/dibin şahidê jiyana dînekî/dînekê. 
Di dîrokê de jî jiyana gelek kesên ku 
wekî dîn tên binavkirin bûye mijara 
çîrok, roman, stranbêjî û felsefeyê jî. Em 
dibînin ku feylezofên wekî Erasmûs (Pe‐
sindayîna Dînîtiyê) û Micheal Focault 
(Dîroka Dînîtiyê) bal kişandine ser vê 
mijarê. Erasmûs dînîtiyê wekî ‘zanayî’yê 
yan jî zanayîyê wekî dînîtiyê pênase 
dike. Foucault jî berê xwe dide dîroka 
dînîtiyê û dibêje ku dîroka dînîtiyê di 
heman demê de xetên dîroka aqil jî 
nîşan dike. Belkî jî dînîtî sekna li hember 
jiyaneke heyî ye! 

 Em ê di vê nûçeya xwe de qala dî‐
nekî jîr ê li kuçeyên Dêrsimê jiyayî û 
qala Seyid Huseyîn, Huseyîn Tatar an jî 
bi navê wî, ê popîler Şewuşen bikin. Şe‐
wuşen di sala 1930’î de (lê li gorî agahi‐
yên malbata wî di sala 1924’an) li gundê 
bi navê Beydam ê girêdayî Mazgîrtê 
(Dêrsimê) tê dinê. Li gorî agahiyên ku 
malbata Şewuşen parve dike piştî qirki‐
rina Dêrsimê derûniya wî xera dibe û bi 
tu kesî re nakeve têkiliyê. Piştre her diçe 
ew berê xwe dide ajalan, xwezayê û ku‐
çeyên Dêrsimê, rêhevaltiyê bi pisîk, 
kuçik, pirpirik, kevok û kewan re dike. 
Carinan bûye şivan carinan jî gavan. Edî 
ew î berê xwe tim  daye xwezayê. 

 
Derûniya şewuşen 
Allahverdî Tatar biraziyê Şewuşen e 

û der barê Şewuşen de da zanîn ku di 
dema qirkirina Dêrsimê de 14 salî ye. Di 
ber gundê Beydamê re ji ava çemê 
Mûnzûrê derbas dibe. Di dema qirkir‐
rinê de kesên ku ji aliyê dewletê ve tên 

kuştin jî cenazeyên wan diavêjin çem.  
Rojekê dema ku Şewuşen li ber ava çem 
sekinî rastî cesedên ku bi avê ve tên, tê 
û hêdî hêdî derûniya wî xera dibe. Piştî 
vê bûyera ku cesedan li ber keviya avê 
dibîne jî êdî li navenda Dêrsimê dema 
rastî bûyerên mîna jimariya nifûsê tê 
yan jî dema kuçeyên Dêrsimê vala di‐
bîne li ber polîsan disekine û bi qîrînî ji 
wan pirsa “Kanî her kes çûne ku çima 
kuçe, tax vala ne? Qey we dîsa her kes 
qetil kir?” 

 
Şahidekî Qirkirina Dêrsimê 
Her çiqas ku Şewuşen wekî dînekî tê 

pênasekirin jî dema em derbarê jiyana 
wî de rastî hin anekdotên wî tên ji bilî 
dînîtiyê şarezabûn an jî fikirîna wî ya li 
hemberî jiyanê derdikeve pêşiya me. 
Şahidbûna  Qirkirina Dêrsimê birîna wî 
ya herî kûr e ango destpêkirina jiyaneke 
bêserobin e. 

 
Ji pereyan hez nake 
Tê zanîn ku di jiyana kesên ji aliyê ci‐

vakê ve wekî ‘dîn’ tên hesibandin de tu 
qîmeta peran tune ye. Ligel vê yekê jî 
tiştên wekî ‘menfiet’ an jî ‘dirûtiyê’ tûne 
ne. Bi her awayî ji mijarên ku di navbera 
mirovan de dibin sedema kuştinê jî bi 
van kesên dîn re tûne ne. Li gorî agahi‐
yên ku Allahverdî parve kirî Şewuşen jî 
yek ji wan kesên ku ji pereyan qet hez 
ne dikir û ev tişt anî ziman: “Dema ku 
Şewuşen ji navendê dihat gund, zaro‐
kên gund hemû li derdora wî kom dibûn 
ew pereyên ku xelkê dixist berîkên wî li 

wan belav dikirin. Ti eleqeya wî bi pere‐
yan tune bû.” 

 
Sûka Dêrsimê û kevirek 
Her ku temenê Şewusen pêş de 

diçe êdî dev ji hatina gund jî berdide. Di 
nîvê meydana sûka Dêrsimê de serê 
xwe tim daniye ser kevirekî û bi salan 

wisa jiyana xwe berdewam kiriye. Heta 
roja ku ew kevir dibe mezelê wî jî tim li 
vê qadê jiyaye. 

 
Kuştineke li berbangê 
Di sala 1994’an de mamostayekî ku 

tayîna wî hatiye Dêrsimê û ji şagirtên 
xwe aciz e, bi wan re dikeve nîqaşê. Piştî 

nîqaşê hêrs dibe û ji sinifê derdekeve 
diçe. Heta beriya ku ji sinifê derkeve ji 
şagirtên xwe re dibêje ku ‘heta ez yekî ji 
we nekujim naçim’. Piştî wê yekê jî roja 
din saet li 5’ê serê sibê berê xwe dide 
qada sûkê. Li ciyê îro ku pêykerê Şewu‐
şen lê hatiye dayîn, ew mamoste kevi‐
rekî li serê şêwuşen dixe û dikûje.

Dimsa Torê derman e

Çîroka dînekî biaqil: Şewuşen

Festîvala Filmên 
kurdî dest pê kir

Her çiqas ku Şewuşen wek dînekî were pênasekirin jî dema em der barê jiyana wî de rastî hin anekdotan tên ji bilî dînîtiyê 
şarezabûn an jî fikirîna wî ya li hemberî jiyanê derdikeve pêşberî me û şahidbûna qirkirina Dêrsimê birîna wî ya herî kûr e 

Nasir Torî   

Bêrîvan Kayi 

Ji bo abonetiyê

Geh li ser pişta hespê û geh bi lingan wekî 
du rêhevalan em ê îro berê xwe bidin 
Şemrexa Mêrdînê. Hespê rewan ku binê 
lingên wî bi nalên hesin ve hatine parastin 
îro rêhevalê me ye. Em ê bi hev re derk‐
evin kişfa erdnîgariya Şemrexê û hewlbi‐
din çend hevokan bo we rêz bikin.   

Em ê wekî gerok û rûsipiyên ku di sed‐
salên borî de li van herêman geriyane û bi 
baskên çivîkan dîrok nivîsandine, hewl 
bidin li gorî şert û mercên îroyîn çend go‐
tinan ji dîrokê re binivîsin.  

Li erdnîgariya welatê me Kurdistanê 4 
demsal têne jiyîn. Welatê me bi daristan, 
zevî, avhewa û jêderkên xwe her daîm 
bala mirovan kêşandiye. Her wiha ji bo 
welatên dagirker bûye mêtîngeh lê ji bo 
kurdan jî bi xweşînekên xwe hembêza 
xwe vekiriye û bûye dayika xwezayî. 

Dema we ji Amedê berê xwe da nav‐
çeya Şemrexê; ger we bermahiyên Keleha 
Zerzevanê dît bila hûn zanibin ku êdî hûn 
gihiştine sînorê Şemrexê. Erdnîgariya wê 
bi darên mazî dest pê dike. Heta cihên ku 
darê mazî lê hebin Şemrex e. Piştî ku darê 
zeytûnan li ber çavên we ketin bila vê carê 
jî hûn bizanibin êdî sînorê erdnîgariya 
Şemrexê bi dawî dibe û sînorê Dêrika Çi‐
yayê Mazî dest pê dike. Çar aliyên Şem‐
rexê bi çiyayên asê û deviyan 
dorpêçkiriye. Di nav daristanan de peyarê‐
yên dîrokî hene. Tê gotin ku di dîrokê de 
karwanên bazirganî di vir re derbasbûne û 
ji ber vê yekê jî ji vî warî re gotine Şam‐rex 
ango rêya Şamê.  

Piştî sêçerxeya Şemrexê, rezên Şem‐
rexê yên navdar dest pê dikin. Her des‐
pêka payîzê ji nava rezan bêhna dims û 
pelûlê tê. Jin, bav zarok û kalepîr li ser 
mahserayan in. Çavên hemû welatiyan 
ji bo debara xwe bikin li baxçe û zeviyan 
e. Gundiyên Kebapçî , Helêla, Tawsî û 
Pîrxetap  tiriyên li nava rezan berhevdi‐
kin û êdî li ser mehsereyan amadekariya 
dims, pelûl, benî û cureyên wê yên din 
dikin. Ji bo debara salê ev yek rûyê we‐

latiyan kêfxweş dike. 
Ji xeynî tirî, li vê navçeyê baxçeyên 

hemû cure fêkî û sebzeyan jî hene. Fêki‐
yên wekî Gûz, bihîv, mişmiş û sebzeyên 
wekî bexdenûs, bacan, firingî, îsot, ispa‐
nax û îsot jî têne çandin. Dîsa ceh, genim, 
nok û nîsk jî tên çandin. Xwedîkirina ajalan 
jî heye. Bi kurt û kurmancî mirov dikare 
bêje debara gelê Şemrexê bi çandinî û 
xwedîkirina ajalan pêk tê. Hemû nişteci‐
hên navçeyê hevaltiya xwezayê dikin. De‐
bara kesên li nava navçeyê rûdinin jî 
dikandarî û bazirganî ye. Li navçeyê bazarî 
û bazirganî bi kurmancî tê kirin, danûsi‐
tandin li her derê bi kurdî ye. 

Beriya ku mirov bigihêje Şemrexê li 
milê çepê gundê Êsilmanê heye. Hema 
hema bejin li vir hemû der baxçe ne. 
Darên gûz, bihiv û mişmişan tê de hene. 
Di van salên dawî de darên erîk û înca‐
san jî hatine çandin û êdî mêweyan 
didin (ber digirin). Li vir di bin dara Te‐
hewê de hewizek biçûk ku pîroz tê dîtin 
heye. Di hêwizde 2 masî hene û ev masî 
jî xwedêgiravî pîroz in.  Her roj mirov 

diçin vê derê û li dora hawiz seyrangehê 
dikin. Li aliyê gundê Mêkerî, Gîharê 
Dîna, Newalê û Ejnê heye. Bi hêşînahî û 
ava xwe ya zelal her dû cih jî gelek xweş 
in. Ava ku ji quntara çiyê dizê mîna şela‐
leyê berjêr dibe û hewizê Ejnê tijî dike. 
Hemû cureyên sebzeyan bi vê avê tên 
avdan û xwezayî ne. 

Piştî em gihîştin Şemrexê, li nava sûkê 
me li bin darên Tûyan bêhna xwe da. Em ê 
çendekî li bende Bêrîvanan bin da ku biçin 
bêriyê. Piştî gera li navçeyê û vexwarina 
çayek qaçax êdî saeta çûyîna bêriyê jî nêz 
bû. Di carekê de me dît Bêrîvan ketin rê. 
Me jî lez kir û me da pey wan. Di rê de me 
darên bihiv, hejîr û yên maziyan dîtin. Li 
ser rê sihorîkan bi hev re dilîstin, dengê 
çirçirkan û ba wekî orkestraya muzîkê em 
şanaz dikirin.  Piştî demekê êdî li şûna 
dengê çirçirkan dengê keriyên pez ji dûr 
ve dihat. Bêrîvan li govan (bêriyê) rûdinên 
yek bi yek mihên xwe didoşin û satilên zîv 
tijî şîr dikin. Di wê demê de em jî çend wê‐
nayan dikêşin û piştî sohbetekê em berê 
xwe didin Kurê Berana. Ev der li çiyayek 

bilind û binya wê tevahî deşta Soringê ye. 
Xwezaya dewlemend û bedewiya wê ji vir 
ve jî bala me dikêşe. Welatî li nava zeviyan 
kar û xebatên xwe dikin. Li  bin darek mazî 
em bêhna xwe didin û hewldidin piçekî 
çavên xwe bigirin. Hema ku çav diçin ser 
hev bîranînên zarokatiya min wekî xeyalan 
derbasbûn. Me hevalên zarok her roj berê 
xwe dida Evdûla û li vê derê em diketin 
nava rezan, me têr tirî û hêjir dixwarin. 
Piştî zikê me têr dibû êdî me berê xwe 
dida Kanîgewrkê û me avjenî dikir. Du 
hawiz û ligel wan ji bo ajal avê vexwin 3‐4 
hewzikê biçûktirîn hebûn. Li hêlekê ajalan 
av vedixwar û li hêla din jî me avjenî dikir, 
kêfa me zarokan gul bû. ( Li Şemrexê ‘kêfa 
te gul e’ ji bo kêfxweşî û şanaziyê tê gotin) 

Di dîroka avakirina cîhanê de rola avê 
û girîngiya wê gelek zêde ye. Av jiyane. Ji 
destpêka dîroka xwezayê û vir de av li vê 
erdê heye. Lewra hebûna avê erd û asî‐
man digihîne hevdû. Ger mirov behsa 
xwezaya bedew a Şemrexê bike pêşî 
baxçe û hawizên di nava wan baxçeyan de 
tê bîra mirovan. Bi ava xwe ya zelal û hêşî‐

nahiya dorhêlê herî zêde Çemê Reş bala 
mirovan kêşandiye. Ava Çemê Reş ji qun‐
tara çiyê derdikeve û heta navçeya Çinarê 
diherike. Li dor wê bi hezaran donim bax‐
çeyên fêkî û sebzeyan hene. Dîsa ji bo sey‐
rangehê her sal bi hezaran mirov ji Amed 
û Mêrdînê berê xwe didin vê erdnîgariyê. 

Li Şemrexê dergehên pîroz û navdar jî 
hene. Pîrxetap, bi baweriyekê, ji bo mirov 
ji nexweşiyên mejî û hwd xelas bibin tên 
vê ziyaretgehê. 

Yek ji ziyaretgeha pîroz jî Siltan Şêx‐
mûs a li ser rêya Mêrdînê ye. Niştecihên 
ku navê Siltan Şêxmûs û kerametên wî bi‐
hîstibin jî ji bo zarokên wan çêbibin tên vê 
derê ziyaret dikin. Ji ber wê yekî ye ku li 
Mêrdînê û navçeyên wê navê hezaran 
keçan Sultan yên lawan jî Şêxmûs in. 

Dergeha Sîn di gotinên dîrokî de Zîn‐
Zeynep tê gotin û Seydoş jî li herêma Dê‐
rika Çiyayê Mazî ne. Du mirovên efsanewî 
û dîrokî ne. Mirovên felcî û nexweşiya 
mejî bi wan re hebe ji bo şîfayê bibînin 
tên van ziyaretgehan. Ji ber çîroka van 
kesan bi gote gotan belavbûye her sal bi 
hezaran kes tên van ziyaretgehan. 

Ziyaretgeha dawî jî Şêxmihemed e. Ev 
der jî bi taybetî ji hêla Şemrexiyan ve tê 
ziyaret kirin. Di dema ziyareta li vir de 
qurbanek ji ajalên biçûk tê dayîn. Girara 
ku li vê derê tê çêkirin li ser keviran tê 
danîn û bi kevir an destan tê xwarin. Piştî 
dayîna qurbanê ji Şêxmihemed hêvî û 
daxwaz têne kirin. 

Li Şemrexê li gel ku gelek cihên dîrokî 
hene jî ya herî navdar Keleha Şemrexê ye. 
Keleh 5 km yan li rojavayê Şemrexê ye. Li 
vê kelehê jî şikefta herî tê zanîn Şikefta Sê 
sitûnê ye. Li binya şikeftê erd û zeviyên 
Deşte Gewrê heta ku çav bibîne dirêj e. Li 
vê deştê jî genim, ceh, nok, nîsk û di van 
salên dawî de garis û pembû jî tê çandin. 

Her wiha yek ji cihên dîrokî jî Dêra 
Metîna ye. Ev dêr li gundê Golagulê ye û 
hê jî bi hişmendiya xwe li ser piyan e. Tê 
payîn ku di dema Roma û Bizansiyan de 
hatiye çêkirin û dîroka wê digihêje 3 
hezar sal berê. 

Di tevgerên xwezayê de nûjenî heye. En‐
camên livandina xwezayê erênî jî bin ne‐
yinî jî bin di dawiyê de xweza ji nû ve dirûv 
digire. Bi wê şêwazê yan jî bi şiklekî din 
xwe pêşkeşî mirovahiyê dike. Lê li Kurdis‐
tanê li bajarê Çewlîgê tevgerbûyîna xwe‐
zayê tenê wekî muzeyeke sirûştî dimîne û 
serdêran ber bi xwe ve dikişîne. Gola Qu‐
lingî û Giravên Avjen ku hunera sirûştê 
pêşkeş dikin dibin rengekî welat û mazû‐
vaniya serdêran dikin.  

Xwezaya her welatekî cîhanê bi şiklekî 
cuda xemilandiye. Li her welatekî cîhanê 
taybetiyên cuda yên xwezayê reng vedi‐
din, dixemilînin derdorê. Pirî ji wan taybe‐
tiyan mirovan şaşwaz dihêlin û nepeniya 
xwe diparêzin. Kurdistan jî pareke mezin 
girtiye ji van taybetiyan. Hem bi xweşik‐
bûna xwe, hem jî bi nepeniya xwe ne tenê 
welatiyan heyran dihêle, dike ku gelek 
welatên cîhanê berê xwe bidin Kurdistanê 
û welat bibe cihê ger û geştê. 

Her çiqas mirovahî pêş ketibe û ber‐
hemên hunerê yên cur be cur afirandibe jî 
xweza hê jî hunermenda herî afirîner e. 
Her wiha, ewqasî dewlemend û dilnizm e 

ku rehma xwe li hemû welatan belav dike.  
Welatê çiyayê bê ser û ber, çemên 

dûr û dirêj û kulîlkên reng bi reng. We‐
latê ku hemû çand û ol dikarin hebûna 
xwe biparêzin…  

Her bajarekî welêt bi çandeke xwe‐
ser hatiye rapêçandin. Her bajarek bi 
taybetiyekê balê dikişîne ser xwe. Her 
rengek çand û xwezayê dibe dewlemen‐
diya Kurdistanê. 

Di nav bajarên Kurdistanê de yek ji 
bajarên rengîn û bi xwezaya xwe balê di‐
kişîne ser xwe, bajarê Çewlîgê ye.  

Li vî bajarê qedîm, çiyayên bilind 
mirov pêşwazî dikin. Mirov ber bi bajêr 
ve dikişînin. Wekî ku bixwazin bedewiya 
bajêr pêşkeş bikin. Li Çewlîgê yek ji tay‐
betî û girîngiyên giranbuha Gola Qulingî 
ye ku bala mirovan dikişîne ser xwe. 
Ango Giravên Avjen… 

Gola Qulingî ya li navçeya Bongilan a 
Çewlîgê herî pêşî ji aliyê şêniyên herêmê 
ve hatiye keşfkirin. Welatiyan dîtiye ku di 
golê de her roj heta her kêlî hin guherîn 
pêk tên. Paşê derdor ji vê yekê hayedar 
kirine û hêdî hêdî her kesî berê xwe 
daye vê gola balkêş.  

Di hundirê Gola Qulingî de sê giravên 

ku avjeniyê dikin, jixweber ava bûne. Li 
gora berê bayê giravên li ser golê bi tena 
serê xwe diçin û tên û her tim cihê xwe di‐
guherînin. Mezinahiya her sê giravan ji 
hev cudatir e. Tê gotin ku ev perçeyên axê 
di nav demê de ji keviya golê veqetiyane û 
bûne weke girav.  

Tê zanîn ku tiştekî giran bikeve nav 
golê yan jî behrekê ji ber giraniya xwe 
ber bi kûrahiya avê ve diçin. Taybetiya ku 
balê dikişîne ser xwe ew yek e ku li gel gi‐
raniya xwe jî girav bi tu awayî ber bi jêr 
ve naçin. Tenê cihên xwe diguherînin.  

Gola ku derdora wê bi kaşikan hatiye 
pêçandin goleke krater e. Kûrahiya golê 
digihe heta 50 metreyan. Qada golê bi 
tevahî bi qasî 300 metrekareyan e. Lê‐
belê heke ji bo Gola Qulingî hin xebat 
werin kirin qada wê dê heta 500 metre‐
kareyan jî fireh bibe.  

Li gel ku Gola xweşik gelek nepeniyan 
dihewîne jî di encama hin xebatan de 
derketiye holê ku her tim ber bi golê ve 
av diherike. Ava ku ji binê golê diherike 
ber bi çemekî ve diherike. Ji jêderkên ku 
hatine dîtin bûne delîlên vê yekê.  

Li ser giravên têrav gelek cure nebat 
şîn dibin û di mehên biharê de ev nebat 
giravan rengîntir dikin. Ji ber vê yekê ye 
ku herî zêde di mehên bihar û havînê de 
serdêr ji bo ger û geştê berê xwe didin 
Gola Qulingî û Giravên Avjen.  

Di mehên havînê û zivistanê de tu 

guherîn di kêmbûn an jî di  zêdebûnê 
de çênabe di ava golê de. Her wiha ava 
golê şêrîn e û tu madenên wekî soda 
yan jî xwêyê di hundirê ava wê de 
peyda nabin.  

Nebatên li ser giravan bi ava golê 
heşîn dibin. Her wiha ji ber ku nebat 
têrav in binê giravan bi tevahî bi rayên 
nebatan hatiye pêçandin. Bi vî awayî axa 
giravan hatiye şidandin û axa wan na‐
hêle di nav avê de.  

Ji ber ku hê jî hin nepeniyên golê 
hene û ji ber ku ne diyar e ku av ji ku 
derê ve tê, derdora golê hatiye pêçan‐
din. Bi vî awayî hatiye xwestin ku pêşî li 
hin bûyerên neyînî were girtin.  

Her çiqas welatî bi rehetî nikaribin li 
derdora golê bigerin jî bi destûrê dikarin 
herin ser giravên avjen. Dikarin li xwe‐
zaya dewlemend a herêmê bigerin û 
para xwe ji aramiya xwezayê bigirin.  

Kurdistan bi taybetiyeke balkêş ren‐
gîntir xuya dibe. Welatê ku wekî tablo‐
yekê balê dikişîne ser xwe vê carê ne 
tenê welatiyan evîndarî xwe dike. Her sal 
bi hezaran welatî û geştiyarên biyan 
berê xwe didin vê golê û dixwazin bik‐
evin temaşeya vê bedewiya rengîn.  

Gola Qulingî û Giravên Avjen bi 
hemû xweşikî û balkêşiya xwe dibin 
rengê welat. Erdnîgariya Kurdistanê hem 
dewlemend hem jî serbilind dike.

Şam Şekir e Şemrex jê xweştir e! 
Omer Tur 

Bêrîvan Karatorak 

Giravên gerok

